
PARLAMENT DE CATALUNYA





Mesa del Parlament
La Mesa del Parlament, en la sessió tinguda el 20 de març de 2012, de conformitat amb l’article 6.5 de l’Estatut d’autonomia de Catalunya, l’article 4 de la Llei 2/2007, del 5 de juny, del Diari Oficial de la Generalitat de Catalunya;  l’article 7 de la Llei 35/2010, de l’1 d’octubre, de l’occità, aranès a l’Aran, i l’acord de la Mesa del 3 de maig de 1983, ha aprovat la versió en occità, en varietat aranesa, de la Llei de simplificació i millorament de la regulació normativa, aprovada pel Ple del Parlament en la sessió del 21 de desembre de 2011:

«Lei de simplificacion e milhorament dera regulacion normativa

Preambul

I

Era normativa catalana a experimentat un increment plan notable, en bona part coma conseqüéncia deth desplegament de prescripcions comunitàries e estataus. Aguesta proliferacion normativa, qu’a generat en quauqui casi ua certana confusion, a comportat tanben fòrça viatges era superposicion d’organs e foncions enes diuèrses branques dera activitat administrativa.

Entà pr’amor de redusir e clarificar era legislacion damb er objectiu que sigue mès accessibla e entenedora entàs ciutadans, que son es destinataris darrèrs dera nòrma, aguesta lei preten auançar en procediment de simplificacion administrativa. Damb aguesta finalitat introdusís en ordenament juridic ua sòrta de mesures que compòrten era agilitacion de tramits e procediments, entà arténher ua administracion publica que sigue un esturment eficaç ath servici dera ciutadania. 
Era obtencion d’aguesta finalitat e eth reng legau de fòrça des nòrmes que s’a constatat qu’an d’èster modificades, sigue tà simplificar es tramits des procediments que contien, sigue perque eth transcors deth temps a metut de manifèst eth besonh de modificar-ne er articulat, exigís era aprobacion d’ua nòrma damb reng de lei qu’amasse en un solet tèxte es mesures de besonh entà arténher aguesti objectius.

En aguest sens, cau rebrembar qu’er article 30.2 der Estatut d’autonomia de Catalonha, integrat en títol I –des drets e déuers e principis rectors– e, mès concrètament, en capítol relatiu as drets en encastre politic e dera Administracion, arreconeish eth dret des persones qu’es poders publics de Catalonha les tracten, enes ahèrs que les afècten, d’ua manèra imparciau e objectiva, e qu’era actuacion des poders publics sigue proporcionada as finalitats que la justifiquen.

D’acòrd damb açò qu’acabe d’exposar-se, era Generalitat a eth déuer e era obligacion de desvolopar ua activitat normativa coerenta damb es sòns principis de transparéncia, simplificacion, efectivitat, objectivitat e agilitat.

Tanben er article 45.5 der Estatut, laguens des principis rectors qu’an d’orientar ues politiques publiques, establís qu’era Generalitat a d’afavorir eth desvolopament dera activitat empresariau e er esperit emprenedor en tot tier en compde era responsabilitat sociau dera empresa, era liura iniciativa e es condicions de competéncia, e qu’a de protegir de forma especiau era economia productiva, era activitat des emprenedors autonòms e era des petites e mejanes empreses.

Damb eth contengut d’aguesta Lei se da compliment as prescripcions der Estatut e s’introdusissen en ordenament juridic catalan es mesures que hèn possibla era artenhuda des objectius d’agilitacion, simplificacion administrativa e reordenacion normativa.

Era lei plantege eth fenomen dera simplificacion des d’ua dobla perspectiva: administrativa e normativa. Era prumèra compren totes es modificacions legaus era finalitat darrèra des quaus ei era reduccion efectiva de tramits que non son de besonh e era simplificacion des procediments considerats en conjunt. Aguesta mesura compòrte ua auançament reau entara reactivacion de bèri sectors e facilite era activitat des empresaris, ja qu’elimine regims autorizadors, suprimís registres non imprescindibles, e tanben d’autes cargues, e elimine determinats aspèctes reguladors qu’ath delà de non èster conseqüents damb eth modèl de simplificacion que se pren, ahigen complexitat o confusion as destinataris darrèrs des nòrmes.

Era simplificacion de caractèr normatiu conten, d’un costat, es reformes legislatives que responen ath besonh d’adaptar er ordenament juridic as finalitats perseguides, e era integracion des iniciatives legislatives que consistissen en modificacions puntuaus der articulat de diuèrses leis, era modificacion individualizada de quaus implicarie un important volum de tramitacion parlamentària, pr’amor dera diversitat deth sòn contengut; d’un aute costat, tanben conten es precisions que s’a demostrat que cau introdusir en articulat; e, fin finau, includís era correccion de quauqui errors que s’an detectat.

II

Era Lei s’estructure en un títol preliminar e ueit títols qu’agropen es diuèrses mesures segontes es encastres d’activitat damb qué son interrelacionades.
Eth títol preliminar s’adrece ara delimitacion der objècte e as finalitats dera Lei.

Eth títol I se referís ar encastre agroambientau e conten mesures qu’afècten ath miei ambient, ara aigua, ara qualitat agroalimentària, ath miei naturau e ara avaloracion des plans e programes. En aguest títol se modifiquen aspèctes relatius ar accès motorizat ath miei naturau damb relacion ara delimitacion des viaus de circulacion de veïculs o des espacis e recorruts ena celebracion de competicions esportives; se determine qu’era organizacion e eth foncionament deth registre d’envasadors e embotelhadors de vins e begudes alcooliques s’a d’establir per reglament; se suprimís per miei d’ua disposicion addicionau era Entitat d’Aprovisionament d’Aigua, quines foncions passen a èster exercides pera Agéncia Catalana dera Aigua; se simplifique eth procediment d’execucion d’òbres de tèrra irrigada per part des beneficiaris; se simplifique eth sistèma de nomentament de membres der Institut de Recèrca e Tecnologia Agroalimentàries; s’elimine era obligacion de presentar diuèrsi documents ambientaus, e se reordène era fiança e eth regim sancionador en matèria de proteccion des espacis d’especiau emparament per activitats extractives.

Eth títol II agrope mesures relatives ar encastre dera cultura e der espòrt. Se simplifique eth procediment entara declaracion de hèstes d’interès nacionau; se simplifique eth procediment entath reconeishement de federacions esportives e se mèrquen es casi en quini cau assegurança entara practica der espòrt; fin finau, se reordène eth regim sancionador dera Lei deth cinèma.

Eth títol III, que se restaque damb er encastre privat des persones, introdusís ua modificacion en regim transitòri respècte as poders en prevision de situacion d’incapacitat autrejats abans dera entrada en vigor deth Libre dusau deth Còdi civiu de Catalonha.
Eth títol IV includís mesures restacades damb er encastre economic. Aguest títol modifique aspèctes des leis d’activitats firaus, de cooperatives e de seguretat industriau. Atau, hè precisions sus era presentacion dera comunicacion prealabla en matèria d’activitats de hèires; redusís cargues administratives e documentaus des cooperatives; impulse era tecnologia electronica en foncionament deth Registre de Cooperatives; suprimís era Agéncia Catalana de Seguretat Industriau, e modifique eth regim juridic des organismes de contraròtle en matèria de seguretat industriau.

Eth títol V se referís ar encastre dera seguretat. Includís mesures qu’afècten ath sistèma de seguretat publica de Catalonha, era proteccion civiu, eth centre d’urgéncies 112, es espectacles publics e es activitats recreatives e es espectacles tradicionaus damb bòs. S’arreconeish era condicion d’agent dera autoritat coma collaborador des còssi policiaus de Catalonha ath personau de seguretat privada, quan balhe servicis de seguretat enes infraestructures de transpòrt public de Catalonha per compde dera Administracion o entitats deth sector public; simplifique era acreditacion des requisits exigits entara autorizacion d’empreses de seguretat privada; simplifique es procediments de comunicacion en matèria de proteccion civiu mejançant era introduccion de mejans electronics; reorganize eth Centre d’Atencion e Gestion de Trucades d’Urgéncia 112 Catalonha; suprimís eth besonh deth visat deth collègi professionau entà determinats certificats tecnics; adeqüe eth regim sancionador, e regule era formacion deth personau responsable deth contraròtle d’accès as establiments.

Eth títol VI agrope mesures d’encastre sociosanitari. Includís previsions e mesures qu’afècten ar encastre dera joenessa, as servicis sociaus, ath supòrt ath retorn des catalans emigradi e ath sector farmaceutic. En aguest sens, se i includissen determinacions sus era installacion e eth traslat de determinades oficines de farmàcia; era configuracion des diferentes prestacions coma ua soleta prestacion de pagament unic respècte des persones retornades damb especificacion deth collectiu beneficiari dera prestacion, e tanben eth remplaçament deth sistèma de registre d’equipaments e servicis jovenils per un sistèma de cens, cambi qu’a coma resultat un esturment mès flexible. De un aute costat, se reordène eth regim sancionador en matèria de servicis sociaus e en matèria de drets e oportunitats ena enfància e ena adolescéncia, damb er objectiu d’includir, en aguest darrèr cas, era tipificacion des conductes relatives ar incompliment deth déuer de comunicacion quan s’a coneishement dera situacion de desemparament ena quau se trape un infant o adolescent, o es relatives ara obstaculizacion de mesures d’emparament.

Eth títol VII englòbe er encastre deth territòri. Includís previsions relatives a pòrts, ath transpòrt en aigües maritimes e continentaus, ath transpòrt per cable, e as camins de hèr e as carretères. En concrèt, s’establís eth regim de comunicacions prealables entà poder amiar a tèrme activitats puntuaus laguens deth domeni public portuari que non impliquen aucupacion privativa de domeni public e non depassen d’ua determinada durada; s’excludís era aplicacion dera Lei deth transpòrt de merces en aigües maritimes e continentaus; s’includís coma infraccion er incompliment per part des empreses des camins de hèr des acòrds signats damb era Administracion, e se proïbís era aucupacion temporau des zònes de domeni public, de servitud e d’afectacion entà amiar-i a tèrme activitats restacades damb era prestacion de servicis de naturalesa sexuau. Eth capítol siesau d’aguest títol modifique era Lei 4/1998, deth 12 de març, de proteccion de Cap de Creus, entà pr’amor de resòlver ua contradiccion entre eth tèxte dera Lei e era cartografia que ne derive, damb er excludiment deth nuclèu urban dera Vall de Santa Creu.

Fin finau, eth títol VIII includís modificacions dera Lei 26/2010, deth 3 d’agost, de regim juridic e de procediment des administracions publiques de Catalonha. Eth capítol unic d’aguest títol introdusís modificacions relatives ath procediment d’elaboracion de disposicions de caractèr generau, ath contengut des convènis e as encomanes de gestion.
Era part finau dera Lei cònste de quate disposicions addicionaus, ueit de transitòries, qu’establissen eth regim d’adaptacion, tres de derogatòries e sèt de finaus. Se determine coma data d’entrada en vigor dera Lei londeman dera publicacion en Diari Oficial de la Generalitat de Catalunya, pr’amor deth besonh qu’es prescripcions dera nòrma siguen pleament efectives çò mès lèu possible.
En conjunt, era Lei recuelh totes es mesures que s’a estimat qu’èren de besonh entà facilitar er accès e eth desvolopament dera activitat empresariau des ciutadans, per miei dera simplificacion de tramits e dera reduccion de cargues administratives, ath delà de recuélher tanben es modificacions legaus que calien entà arténher un conjunt armonizat der ordenament juridic, e en definitiva, entà milhorar era regulacion normativa en generau.

Títol preliminar

Article 1. Objècte

Er objècte d’aguesta Lei ei introdusir en ordenament juridic es reformes administratives e normatives de besonh damb era finalitat de simplificar es procediments e milhorar era regulacion normativa.

Article 2. Principis dera actuacion publica

Era actuacion publica s’a d’inspirar enes principis de simplificacion administrativa e normativa, de racionalizacion des administracions publiques e de non-imposicion de cargues qu’impliquen ua despensa innecessària entàs ciutadans e entara activitat economica.

Títol I. Encastre agroambientau

Capítol I. Modificacion dera Lei 9/1995, deth 27 de junhsèga, de regulacion der accès motorizat ath miei naturau

Article 3. Modificacion der article 6 dera Lei 9/1995

S’ahig un apartat, eth 3, ar article 6 dera Lei 9/1995, damb eth tèxte següent:
«6.3. De manèra degudament motivada e damb era autorizacion exprèssa des titulars des viaus, se pòden establir acòrds damb aguesti titulars que permeten era circulacion motorizada pes pistes e pes camins delimitats en hilats o itineraris, que pòden auer ua amplada inferiora a quate mètres e diuèrsi tipes de cauçades. Enes acòrds se pòden establir condicions especifiques de circulacion e caracteristiques des viaus, e s’an d’incorporar en inventari comarcau correspondent.»

Article 4. Modificacion der article 20 dera Lei 9/1995

Se modifique er article 20 dera Lei 9/1995, que rèste redigit dera manèra següenta:

«Article 20. Delimitacion d’espacis e recorruts

»1. Se proibís hèr competicions esportives en interior des espacis naturaus de proteccion especiau, enes resèrves nacionaus de caça e enes resèrves naturaus de fauna sauvatja, exceptat deth cas de trams d’union non cronometradi, que pòden passar per viaus aptes entara circulacion motorizada, damb er informe prealable favorable der organ gestor der espaci e d’acòrd damb es autorizacions correspondentes.

»2. Sens perjudici de çò qu’establís er apartat 1, es espacis e recorruts autorizats entàs competicions esportives son delimitadi pes autorizacions preceptives deth departament competent en matèria de miei naturau, d’acòrd damb çò qu’establís er article 24. Excepcionaument, es limitacions e proïbicions establides pes articles 6 e 7 pòden non èster aplicables as competicions esportives as quaus hè referéncia er article 23 s’ac establissen d’aguesta manèra es autorizacions correspondentes.»

Capítol II. Modificacion dera Lei 14/2003, deth 13 de junh, de qualitat agroalimentària

Article 5. Modificacion dera disposicion addicionau setau dera Lei 14/2003

Se modifique era disposicion addicionau setau dera Lei 14/2003, que rèste redigida dera manèra següenta:

«Setau
»S’an d’establir per reglament era organizacion e eth foncionament deth Registre d’envasadors e embotelhadors de vins e begudes alcooliques.»

Capítol III. Modificacion deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme

Article 6. Modificacion der article 8 deth tèxte rehonut dera legislacion en matèria d’aigües de Catalonha
1. Se modifique era letra d der article 8.2 deth tèxte rehonut dera legislacion en matèria d’aigües de Catalonha, que rèste redigida dera manèra següenta:

«d) Eth contraròtle, era susvelhança, era inspeccion, era planificacion, era presa de decisions sus eth repartiment e era assignacion de recorsi idrics en hilat Ter-Llobregat e es relacions de collaboracion damb es entitats locaus dirigides ara incorporacion d’aguestes entitats en aprovisionament des deth hilat. Tanben, signe convènis d’explotacion coordinada des installacions publiques e privades qu’intègren eth hilat d’aprovisionament Ter-Llobregat damb es empreses o es entitats as quaus pertanhen aqueres installacions, e exercís eth contraròtle, era susvelhança e era inspeccion de d’autes installacions idrauliques que se li encomanen.»

2. Se modifique er apartat 5 der article 8 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«8.5. Ena tramitacion des plans d’ordenacion urbanistica municipau, es nòrmes de planejament urbanistic, es programes d’actuacion urbanistica municipaus o comarcaus qu’agen estat tramitats independentament e que contenguen determinacions pròpries des plans d’ordenacion urbanistica municipau, es plans de milhora urbana, es plans parciaus urbanistics e es plans especiaus urbanistics, s’a de demanar un informe ara Agéncia, un viatge aprovats iniciaument. En aguest informe era Agéncia a de hèr a constar, entre d’autes qüestions, qu’enes nomentadi esturments de planejament urbanistic rèste assegurada era assompcion, pes promotors o pes propietaris, des despenses derivades dera execucion d’òbres o actuacions vinculades ara prestacion des servicis de distribucion d’aigua e de sanejament des aigües residuaus correspondentes a naui desvolopaments urbanistics.»

Article 7. Modificacion der article 9 deth tèxte rehonut dera legislacion en matèria d’aigües de Catalonha
Se modifique er apartat 3 der article 9 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«9.3. Eth regim de compdabilitat dera Agéncia ei eth correspondent ath sector public. Era contractacion dera Agéncia se regís pera normativa de contractes deth sector public. As efèctes dera aplicacion d’aguesta normativa, era Agéncia Catalana dera Aigua a era consideracion d’Administracion publica e es contractes que formalize an era naturalesa de contractes administratius.»
Article 8. Modificacion der article 11 deth tèxte rehonut dera legislacion en matèria d’aigües de Catalonha
1. Se modifiquen es apartats 1 e 2 der article 11 deth tèxte rehonut dera legislacion en matèria d’aigües de Catalonha, que rèsten redigits dera manèra següenta:

«11.1. Es organs de govèrn, gestion e assessorament dera Agéncia Catalana dera Aigua son eth Conselh d’Administracion, eth Conselh deth Hilat d’Aprovisionament Ter-Llobregat, eth Conselh entar Usatge Sostenible dera Aigua, eth director o era directora e eth gerent o era gerenta.

»11.2. Es organs de gestion en regim de participacion dera Agéncia Catalana dera Aigua son es comissions de desembassament, er encastre, era composicion, es foncions e eth foncionament des quaus s’establissen per reglament.»

2. Se modifiquen es apartats 8 e 9 der article 11 deth tèxte rehonut dera legislacion en matèria d’aigües de Catalonha, que rèsten redigits dera manèra següenta:

«11.8. Eth Conselh entar Usatge Sostenible dera Aigua ei er organ deliberant, d’assessorament dera Agéncia e de participacion publica ena elaboracion des esturments dera planificacion idrologica, e ei integrat pera representacion des desparièrs interessi vinculats ara aigua. Enes conques non regulades assumís tanben foncions analògues as des comissions de desembassament, en aquerò que sigue aplicable.

»11.9. Compausen eth Conselh entar Usatge Sostenible dera Aigua un nombre de vocaus, non superior a vint-e-cinc, representants des entitats locaus, des collègis professionaus competents ena matèria, des entitats ecologistes, des associacions de vesins, des organizacions de consumidors e usatgèrs, des organizacions sindicaus, des universitats, des entitats d’aprovisionament e avitalhament d’aigües, des usatges recreatius, des usatges industriaus, des usatges agropecuaris dera aigua, escuelhudi d’entre es organizacions e associacions mès representatives des sòns interèssi, e expèrts ena matèria.»

3. S’ahigen tres apartats, eth 17, eth 18 e eth 19, ar article 11 deth tèxte rehonut dera legislacion en matèria d’aigües de Catalonha, damb eth tèxte següent:

«11.17. Eth Conselh deth Hilat d’Aprovisionament Ter-Llobregat ei er organ collegiat d’adopcion de decisions respècte dera gestion des installacions que compausen eth Hilat d’Aprovisionament Ter-Llobregat de conformitat damb er annèx 1.

»11.18. Eth Conselh deth Hilat d’Aprovisionament Ter-Llobregat ei compausat per onze persones, representants des entitats locaus der encastre aprovisionat des deth hilat Ter-Llobregat e dera Generalitat de Catalonha, d’acòrd damb çò qu’establissen es estatuts dera Agéncia. Eth nombre de representants des entitats locaus non pot èster inferior ath 45% deth totau de membres deth Conselh.

»11.19. Es foncions deth Conselh deth Hilat d’Aprovisionament Ter-Llobregat son es qu’establissen aguesta lei e es qu’establissen, damb relacion as installacions deth Hilat d’Aprovisionament Ter-Llobregat, es estatuts dera Agéncia.»
Article 9. Modificacion der article 18 deth tèxte rehonut dera legislacion en matèria d’aigües de Catalonha
Se modifique er article 18 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«Article 18. Elaboracion dera planificacion

»Eth Govèrn, per miei dera Agéncia Catalana dera Aigua, elabòre era planificacion des conques intèrnes, que correspon aprovar ath Govèrn, e participe, ena manèra que determine era legislacion vigenta, ena planificacion idrologica que correspon ara Administracion der Estat, particularament era qu’afècte ara part catalana des conques des rius Ebre, Garona e Xúquer.»

Article 10. Modificacion der article 25 deth tèxte rehonut dera legislacion en matèria d’aigües de Catalonha
1. Se modifique er apartat 1 der article 25 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«25.1. Correspon ath Govèrn, en encastre des sues competéncies, era aprobacion deth Plan de gestion deth districte de conca fluviau de Catalonha, des programes de mesures, des programes de contraròtle e des plans e programes de gestion especifics e era sua revision, a propòsta dera Agéncia Catalana dera Aigua.»
2. Se modifique er apartat 5 der article 25 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«25.5. Eth procediment d’aprobacion, era revision e era vigéncia deth Plan de gestion deth districte de conca fluviau de Catalonha, deth programa de mesures, des programes de contraròtle e des plans e programes de gestion especifics se determinen per reglament.»

Article 11. Modificacion der article 26 deth tèxte rehonut dera legislacion en matèria d’aigües de Catalonha
Se modifique er apartat 4 der article 26 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«26.4. Correspon ath Govèrn declarar d’interès prioritari dera Generalitat, d’acòrd damb es critèris fixadi pes esturments de planificacion idrologica, determinats projèctes idraulics e òbres de construccion e explotacion d’infraestructura idraulica. Era execucion d’aguestes òbres, tostemp que se hèsque d’acòrd damb es projèctes aprovadi, sonque pòt èster suspenuda pera autoritat judiciau, sens perjudici de çò qu’establissen es articles 23 e 77 dera Lei 9/1993, deth 30 de seteme, deth patrimòni culturau catalan. Ath delà des efèctes que’n hè referéncia er apartat 3, era aprobacion des projèctes correspondents as òbres idrauliques d’interès prioritari dera Generalitat compòrte era declaracion d’aucupacion urgenta des bens e drets afectadi.»
Article 12. Modificacion der article 35 deth tèxte rehonut dera legislacion en matèria d’aigües de Catalonha
Se modifique er apartat 1 der article 35 deth tèxte rehonut dera legislacion en matèria d’aigües de Catalonha, que rèste redigit dera manèra següenta:
«35.1. Rèsten afectats ath servici public de competéncia dera Generalitat es bens e es installacions de titularitat publica que formen part deth hilat d’aprovisionament Ter-Llobregat. Aguesti bens s’an de destinar ar exercici des competéncies dera Generalitat en matèria d’aigües, d’acòrd damb era legislacion vigenta.»

Article 13. Modificacion der article 37 deth tèxte rehonut dera legislacion en matèria d’aigües de Catalonha
Se modifique er article 37 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«Article 37. Foncions dera Agéncia Catalana dera Aigua damb relacion ath hilat Ter-Llobregat

»37.1. Era Agéncia Catalana dera Aigua exercís es foncions següentes damb relacion as bens e as installacions que compausen eth hilat Ter-Llobregat e que s’enumèren en annèx 1, sens perjudici deth regim de titularitat e gestion qu’agen e des competéncies sectoriaus ena matèria:
»a) Era construccion, era milhora, era gestion e era explotacion des installacions que constituïssen eth hilat d’aprovisionament Ter-Llobregat, que comprenen eth tractament, er emmagazinatge e eth transpòrt dera aigua. Era explotacion e era gestion se pòden hèr de manèra dirècta o indirècta, mejançant es correspondents contractes administratius de gestion e prestacion de servicis publics.

»b) Era coordinacion dera explotacion des installacions que formen es diuèrsi hilats deth sistèma Ter-Llobregat, as efèctes de çò que determine er article 39 d’aguesta lei.

»c) Era assisténcia e era collaboracion damb es entitats locaus entara prestacion des servicis dera sua competéncia en matèria d’aprovisionament d’aigua.

»d) Subsidiàriament e enes casi previsti ena legislacion de regim locau, era redaccion des projèctes, era construccion e era explotacion d’installacions en encastre dera competéncia municipau o comarcau.

»37.2. Era Agéncia Catalana dera Aigua se pòt encuedar, temporaument e en tant qu’es entitats locaus non assumisquen es foncions qu’an encomanades, dera execucion des òbres e dera prestacion des servicis que siguen de besonh entar aprovisionament de poblacions determinades des deth hilat d’aprovisionament Ter-Llobregat damb dret ara percepcion des tarifes correspondentes.»

Article 14. Modificacion der article 38 deth tèxte rehonut dera legislacion en matèria d’aigües de Catalonha
Se modifique er article 38 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«Article 38. Installacions dera Generalitat per arrasons dera prestacion deth servici d’aprovisionament per miei deth hilat Ter-Llobregat

»38.1 Era Generalitat ei era titulara des òbres e installacions qu’execute damb cargue as recorsi pròpris e que formen part deth hilat Ter-Llobregat, e pòt recéber era adscripcion de d’auti recorsi per arrason des servicis que li correspon balhar.

»38.2 Era incorporacion de naues poblacions tar aprovisionament des deth hilat d’aprovisionament o era ampliacion des cabaus profitats per un o diuèrsi municipis da lòc ara obligacion de satisfaser ara Generalitat, en concèpte de quòta de connexion, ua quantitat qu’a d’èster fixada peth Conselh deth Hilat d’Aprovisionament Ter-Llobregat dera Agéncia Catalana dera Aigua e aplicada proporcionaument as naui cabaus derivats sus eth totau servit des deth hilat basic. Aguesta quantitat s’a de destinar tar exercici des competéncies dera Generalitat en matèria d’aigües, d’acòrd damb era legislacion vigenta.»
Article 15. Modificacion der article 39 deth tèxte rehonut dera legislacion en matèria d’aigües de Catalonha
Se modifique er article 39 deth tèxte rehonut dera legislacion en matèria d’aigües de Catalonha, que rèste redigit dera manèra següenta:
«Article 39. Recorsi economics dera Generalitat per arrason dera prestacion deth servici d’aprovisionament per miei deth hilat Ter-Llobregat

»1. Ei un ingrès pròpri dera Generalitat eth producte des tarifes pera prestacion deth servici qu’aguesta Lei li encomane. Es tarifes comprenen es despenses derivades dera construccion e deth finançament des òbres deth hilat d’aprovisionament Ter-Llobregat ena part deth còst qu’age de suportar era Generalitat d’acòrd damb era legislacion aplicabla ath finançament d’aguestes infraestructures, e tanben era explotacion e eth manteniment des installacions que compausen eth nomentat hilat, e an d’èster satisfètes per toti es usatgèrs d’aigua des municipis que receben eth servici. Enes casi as quaus hè referéncia er apartat d der article 37.1, correspon ara Generalitat era percepcion dera tarifa de construccion o d’explotacion deth hilat o installacion locau per arrason des servicis que balhe subsidiàriament. 

»2. Es entitats fornidores d’aigua an de percéber des sòns abonats er impòrt des tarifes de prestacion deth servici as quaus hè referéncia er apartat 1 e n’an de hèr er ingrès ara Generalitat ena forma fixada ad aguest efècte. Aguest impòrt s’a de destinar ar exercici des competéncies dera Generalitat en matèria d’aigües, d’acòrd damb era legislacion vigenta.»

Article 16. Modificacion der article 44 deth tèxte rehonut dera legislacion en matèria d’aigües de Catalonha
Se modifique er apartat 3 der article 44 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«44.3. Es cabaus addicionaus que resulten des naues òbres de regulacion dera conca deth riu Llobregat s’an de destinar ath forniment d’aigua entar aprovisionament de poblacions per miei deth hilat basic Ter-Llobregat e an d’èster inscrits en Registre d’Aigües a nòm dera Generalitat de Catalonha. Er autrejament de d’autes concessions de naui cabaus regulats ei condicionat en tot cas ar acompliment d’aquera afectacion de destinacion per aprovisionament.»

Article 17. Modificacion der article 47 deth tèxte rehonut dera legislacion en matèria d’aigües de Catalonha
Se modifique er apartat 2 der article 47 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«2. Era contribucion economica des beneficiaris en còst des òbres que s’an d’executar pòt consistir en:

»a) Ua aportacion percentuau sus eth pressupòst totau d’execucion, qu’a de consistir, alternativament o complementàriament, en bèra ua des modalitats següentes:

»Prumèr. Ua aportacion dinerària d’acòrd damb eth pressupòst dera òbra executabla e segontes es percentatges qu’establís er article 48.

»Dusau. Ua aportacion consistenta ena execucion dera part proporcionau dera òbra, enes trams finaus deth hilat de distribucion segontes es percentatges qu’establís er article 48, per part des subjèctes sollicitants qu’agen acreditat era sua conformitat d’acòrd damb aquerò qu’establís er article 46.

»Eth calcul dera part que s’a d’executar se hè d’acòrd damb eth projècte d’actuacion aprovat peth departament competent en matèria de desvolopament rurau e consistís en dividir eth projècte en dues parts: era part deth projècte qu’an d’executar es beneficiaris en un termini de dus ans a compdar deth moment en quau se dispòse d’aigua, e era part deth projècte qu’a d’executar era Administracion.

»Eth departament competent en matèria de desvolopament rurau a de supervisar qu’era part deth projècte executada pes beneficiaris se correspon damb aquerò qu’establís eth projècte correspondent.

»Es persones juridiques beneficiàries qu’òpten per aguesta modalitat an d’aprovar, per acòrd des sòns organs de govèrn, eth projècte d’òbra correspondent, e tanben eth compromís d’execucion dera part que les correspon. Es persones fisiques beneficiàries qu’òpten per aguesta modalitat an de conformar eth projècte d’òbra nomentat e manifestar eth compromís d’execucion dera part que les correspon.

b) Eth pagament d’ua tarifa d’utilizacion dera aigua que s’a de satisfaser a compdar deth moment en quau era òbra pogue entrar en servici.

Article 18. Modificacion der article 49 deth tèxte rehonut dera legislacion en matèria d’aigües de Catalonha
Se modifique er article 49 deth tèxte rehonut dera legislacion en matèria d’aigües de Catalonha, que rèste redigit dera manèra següenta:
«Article 49. Garanties ena modalitat d’aportacion percentuau
»49.1. Ena modalitat d’aportacion ara quau se referís er article 47.2.a.prumèr, es beneficiaris son obligadi a aportar, abans dera contractacion des òbres, era garantia deth compliment des obligacions economiques ath sòn cargue, d’acòrd damb aquerò qu’establís era legislacion aplicabla as contractes dera Administracion dera Generalitat.
»49.2. Rèsten exempts d’aguesta obligacion es beneficiaris qu’agen optat pera aportacion que’n hè referéncia er article 47.2.a.dusau.
»49.3. Eth Govèrn, sens prejudici de çò qu’establís aguest article, en circonstàncies excepcionaus e degudament justificades, pòt acordar d’auti sistèmes entà garantir eth compliment des obligacions economiques a cargue des beneficiaris.»
Article 19. Addicion d’ua disposicion addicionau en tèxte rehonut dera legislacion en matèria d’aigües de Catalonha
S’ahig ua disposicion addicionau, era setzau, ath tèxte rehonut dera legislacion en matèria d’aigües de Catalonha, damb eth tèxte següent:
«Setzau
»1. Era utilizacion coma fertilizant agricòla des efluents liquids resultants deth processament der arradim entara elaboracion deth vin enes caves e deth processament des olives entara elaboracion d’òli enes molins d’òli non an era consideracion d’abocament, enes tèrmes qu’establisque eth Govèrn per reglament.
»2. En desplegament reglamentari s’a de fixar eth volum d’efluent que pòt èster utilizat coma fertilizant e es condicions d’usatge. Aguesta activitat s’a d’amiar a tèrme sense procediments o metòdes que poguen perjudicar eth miei ambient e, en particular, sense crear risqui entara aigua o eth terren, o entara fauna o era flòra.»
Capítol IV. Modificacion dera Lei 4/2009, deth 15 d’abril, der Institut de Recèrca e Tecnologia Agroalimentàries

Article 20. Modificacion der article 7 dera Lei 4/2009

Se modifique er apartat 3 der article 7 dera Lei 4/2009, que rèste redigit dera manèra següenta:
«3. Eth Govèrn nomente a toti es vocaus deth Conselh d’Administracion a proposicion deth president o presidenta der Institut. Era durada deth mandat des vocaus deth Conselh d’Administracion que’n hè referéncia eth punt cincau der apartat 2.d ei de cinc ans.»
Capítol V. Modificacion dera Lei 6/2009, deth 28 d’abriu, d’avaloracion ambientau de plans e programes

Article 21. Modificacion der article 14 dera Lei 6/2009

Se modifique er apartat 4 der article 14 dera Lei 6/2009, que rèste redigit dera manèra següenta:
«4. Era avaloracion ambientau deth planejament urbanistic se regule per miei dera legislacion urbanistica enes aspèctes relatius ath procediment e ath contengut der informe de sostenibilitat ambientau.»
Article 22. Modificacion der article 15 dera Lei 6/2009

1. Se modifique er apartat 3 der article 15 dera Lei 6/2009, que rèste redigit dera manèra següenta
«3. Eth promotor pòt remplaçar era documentacion que’n hè referéncia er apartat 2 der informe de sostenibilitat ambientau preliminar, especificat per article 17.1, tà que, s’escatz, er organ ambientau procedisque dirèctament a eméter eth document de referéncia.»
2. Se modifique er apartat 8 der article 15 dera Lei 6/2009, que rèste redigit dera manèra següenta:
«8. Er organ ambientau, un còp recebuda era documentacion que’n hèn referéncia es apartats 2, 3 e 4, consulte as administracions publiques afectades sus es eventuaus efèctes sus eth miei ambient que pòt comportar eth plan o programa en qüestion damb relacion as sues competéncies. Tanben, se sollicite que se prononcien sus quina a d’èster era artenhuda e eth grad d’especificacion aplicable ara eventuau elaboracion der informe de sostenibilitat ambientau sus aqueth plan o programa. Es administracions consultades an de hèr arribar era sua opinion ar organ ambientau en termini d’un mes.
»En cas qu’eth promotor age aportat er informe de sostenibilitat ambientau preliminar especificat en article 17.1, er organ ambientau consulte tanben ath public interessat enes tèrmes qu’establís er article 16.4.b. Era opinion des administracions publiques afectades e deth public interessat sus era artenhuda e eth grad d’especificacion deth informe de sostenibilitat ambientau se hè cautelarament, en cas qu’ena decision prealabla er organ ambientau resòlve qu’eth plan s’a de sosméter ath procediment d’avaloracion ambientau.»
Article 23. Modificacion der article 16 dera Lei 6/2009

1. Se modifique er apartat 1 der article 16 dera Lei 6/2009, que rèste redigit dera manèra següenta:
«1. Er organ ambientau, un viatge transcorrut eth termini des consultes as administracions afectades, e ath public interessat, s’escatz, en termini d’un mes, decidís sus eth besonh de sosméter eth plan o programa ath procediment d’avaloracion ambientau e emet era decision prealabla d’avaloracion ambientau.»
2. Se modifique era letra a der apartat 4 der article 16 dera Lei 6/2009, que rèste redigida dera manèra següenta:
«a) Requerir ath promotor tà qu’apòrte per auança er informe de sostenibilitat ambientau qu’establís er article 17.1, se non l’a presentat iniciaument. Aguest requeriment s’includís ena notificacion dera decision prealabla d’avaloracion ambientau.»
Article 24. Modificacion der annèx 1 dera Lei 6/2009 
Se modifique era letra c der apartat 2 der annèx 1 dera Lei 6/2009, que rèste redigida dera manèra següenta:
«c) Eth planejament urbanistic derivat pera implantacion en terren non urbanizable de construccions adreçades as activitats de camping e tanben eth planejament urbanistic derivat que se formule entara implantacion en terren non urbanizable d’equipaments e de servicis comunitaris non compatibles damb es usatges urbans, d’installacions e d’òbres necessàries entara prestacion de servicis tecnics, d’estacions de forniment de carburants e de prestacion de d’auti servicis deth hilat viari. Totun açò, non son subjèctes a avaloracion ambientau es plans que non qualifiquen terren, eth contengut des quaus se restringís ar establiment d’actuacions executables dirèctament sense requerir eth desvolopament de projèctes d’òbres posteriores, ne es plans o programes enes quaus, pes caracteristiques e pera pòca entitat, se constate, sense besonh d’estudis o d’auti trabalhs addicionaus, que non pòden produsir efèctes significatius en miei ambient. Ad aguesti efèctes, eth promotor a de presentar ua sollicitud ar organ ambientau, ena fasa preliminara dera elaboracion deth plan o programa, entà qu’aguest, per miei d’ua resolucion motivada, declare era non-subjeccion deth plan o programa d’avaloracion ambientau. Eth termini entà adoptar e notificar era resolucion ei d’un mes des dera presentacion dera sollicitud. S’er organ ambientau non notifique era resolucion d’exempcion d’avaloracion en aguest termini, s’enten qu’era sollicitud a estat desestimada. Era declaracion de non-subjeccion non ei de besonh quan es plans an de seguir ua avaloracion d’impacte ambientau, d’acòrd damb aquerò qu’establís eth punt tresau dera disposicion addicionau tresau.»
Capítol VI. Modificacion dera Lei 12/1981, deth 24 de deseme, pera quau s’establissen nòrmes addicionaus de proteccion des espacis d’especiau interès naturau afectats per activitats extractives

Article 25. Modificacion der article 8 dera Lei 12/1981

1. Se modifique er apartat 3 der article 8 dera Lei 12/1981, e se i higen tres apartats, eth 3 bis, eth 3 ter i eth 3 quater. Es nomentadi apartats rèsten redigits dera manèra següenta:
«3. Er impòrt totau dera fiança ei era soma des impòrts parciaus correspondenti as diferentes fases dera restauracion. Er impòrt totau e es impòrts parciaus s’establissen ena autorizacion dera explotacion, era quau a de determinar tanben er impòrt dera fiança iniciau que s’a de constituir abans de començar era explotacion.
»3 bis. Er impòrt dera fiança iniciau ei eth següent:
»a) Entàs activitats extractives o es fases d’aguestes activitats damb ua durada prevista de cinc ans o mès: eth 33% der impòrt totau dera fiança establida.
»b) Entàs activitats extractives o es fases d’aguestes activitats damb ua durada prevista d’entre dus e cinc ans: eth 60% der impòrt totau dera fiança establida.

»c) Entàs activitats extractives o es fases d’aguestes activitats damb ua durada egau o inferiora a dus ans: eth 100% dera fiança.
»3 ter. Annaument se revise er impòrt dera fiança que s’a de mantier, damb aplicacion der indèx de prètzi ath consum e en foncion des superfícies afectades o que se prevé afectar durant er an segontes eth plan annau de trabalhs, des ja restaurades e des qu’encara non an patit cap afeccion. Er impòrt resultant non pòt èster inferior ar impòrt dera fiança iniciau actualizada damb er indèx de prètzi ath consum. Era revision der impòrt dera fiança se hè annaument a compdar des donades qu’es empreses titulares includissen en plan de labors.
»3 quater. En cas que s’apròve modificar eth programa de restauracion entara construccion d’un depaus contrarotlat de tèrres e tarcums, qui age constituït era fiança pòt optar per mantier-la en tot adaptar-la ara naua finalitat, o entara devolucion dera prumèra fiança e era presentacion d’ua de naua damb un cambi de finalitat.»
Article 26. Modificacion der article 10 dera Lei 12/1981

Se modifiquen es apartats 1 e 2 e s’ahig un apartat, eth 2 bis, ar article 10 dera Lei 12/1981, que rèsten redigits dera manèra següenta:
«1. Se tipifiquen es infraccions dera manèra següenta: 
»1.1. Constituïssen infraccions fòrça grèus:
»a) Era comission de tres infraccions tipificades coma grèus en un periòde de tres ans, sancionades damb resolucion fèrma.
»b) Era comission d’ua infraccion tipificada coma grèu s’afècte un espaci protegit.
»1.2. Constituïssen infraccions grèus:
»a) Era realizacion d’activitats extractives sense auer aprovat eth programa de restauracion o incomplint-ne eth contengut.
»b) Era realizacion d’activitats extractives sense auer depausat era fiança iniciau de restauracion o quinsevolhe des sues revisions annaus.
»c) Era execucion de trabalhs dehòra der airau autorizat damb modificacion deth relèu originau.
»d) Es incompliments des condicions e mesures previstes ena declaracion d’impacte ambientau des activitats extractives contengudes ena autorizacion dera explotacion.
»e) Era comission de tres infraccions tipificades coma lèus en un periòde de tres ans, sancionades damb resolucion fèrma.
»f) Era comission d’ua infraccion tipificada coma lèu quan afècte un espaci protegit.
»1.3. Constituís infraccion lèu era execucion de trabalhs o d’actuacions dehòra der airau autorizat sense modificacion deth relèu originau. S’i includissen, entre d’autes, es acaparraments de materiaus, era abilitacion de parcatges o zònes de carga e descarga e era ubicacion de plantes mobiles e installacions auxiliares.
»2. Es infraccions fòrça grèus se sancionen damb multa d’enquia 1.000.000 d’èuros; es grèus damb multa d’enquia 300.000 èuros, e es lèus damb multa d’enquia 30.000 èuros.
»2 bis. Es organs competents entà imposar es sancions son:
»a) Eth director o era directora generau competenta en matèria de proteccion des espacis afectats per activitats extractives, entàs sancions correspondentes a infraccions lèus.
»b) Eth secretari o era secretària competent en matèria de proteccion des espacis afectats per activitats extractives, entàs sancions correspondentes a infraccions grèus.
»c) Eth conselhèr o era conselhèra deth departament competent en matèria de proteccion des espacis afectats per activitats extractives, entàs sancions correspondentes a infraccions fòrça grèus.»
Títol II. Encastre dera cultura e der espòrt

Capítol I. Modificacion dera Lei 2/1993, deth 5 de març, de foment e proteccion dera cultura populara e tradicionau e der associacionisme culturau

Article 27. Modificacion deth preambul dera Lei 2/1993

S’ahig un paragraf entre es paragrafs 10 e 11 deth preambul dera Lei 2/1993, damb eth tèxte següent:
«Era societat catalana a estat protagonista d’ua evolucion culturau en camp dera codina e dera gastronomia que l’a portat a conceber-les coma part deth sòn patrimòni immateriau. Ei per açò que s’introdusís era codina coma un des elements deth conjunt de manifestacions culturaus que formen part dera cultura populara e tradicionau.»
Article 28. Modificacion der article 2 dera Lei 2/1993

Se modifique er apartat 2 der article 2 dera Lei 2/1993, que rèste redigit dera manèra següenta:
«2. Era cultura populara e tradicionau includís tot çò que hè referéncia ath conjunt de manifestacions culturaus, autant materiaus com immateriaus, coma son es hèstes e es costums, era musica e es esturments, es balhs e es representacions, es tradicions festives, es creacions literàries, era codina, es tecniques e es oficis e totes es autes manifestacions qu’an caractèr popular e tradicionau, e tanben es activitats que tendissen a difoner-les per tot eth territòri e a toti es ciutadans.»
Article 29. Modificacion der article 6 dera Lei 2/1993

Se modifique er apartat 1 der article 6 dera Lei 2/1993, que rèste redigit dera manèra següenta:
«1. Es celebracions dera cultura tradicionau catalana d’especiau arraïtzament e relevància pòden èster declarades hèstes d’interès nacionau. Era declaracion se hè per acòrd deth Govèrn, escotadi er ajuntament e eth conselh comarcau correspondents.»
Article 30. Modificacion der article 11 dera Lei 2/1993

Se modifique eth prumèr paragraf der apartat 2 der article 11 dera Lei 2/1993, que rèste redigit dera manèra següenta:
«2. Era declaracion d’interès culturau d’ua associacion se hè per acòrd deth Govèrn, e compòrte es drets següents:»
Article 31. Modificacion der article 13 dera Lei 2/1993

Se modifique er article 13 dera Lei 2/1993, que rèste redigit dera manèra següenta:
«Article 13. Organ d’impuls dera dinamizacion socioculturau e des associacions culturaus
»Eth departament competent en matèria de cultura a d’impulsar es politiques de besonh entà contribuir ara consecucion des objectius establidi pes capítols II e III.»
Article 32. Derogacion der article 14 dera Lei 2/1993

Se derògue er article 14 dera Lei 2/1993.
Article 33. Derogacion dera disposicion finau prumèra dera Lei 2/1993

Se derògue era disposicion finau prumèra dera Lei 2/1993.
Capítol II. Modificacion deth tèxte unic dera Lei der espòrt, aprovat peth Decrèt legislatiu 1/2000, deth 31 de junhsèga

Article 34. Modificacion der article 14 deth tèxte unic dera Lei der espòrt 

S’ahigen dus apartats, eth 5 e eth 6, ar article 14 deth tèxte unic dera Lei der espòrt, damb eth tèxte següent:
«5. Es agropacions esportives legaument constituïdes e inscrites en Catalonha qu’an coma objectiu desvolopar, fomentar e practicar era activitat fisica o poliesportiva de manèra non reglada e adaptada as besonhs e as condicions de cada collectiu o persona e que non se tròben afiliades a cap federacion esportiva catalana o conselh esportiu se pòden integrar en ua entitat que les represente, com ara era Union d’Agropacions Esportives de Catalonha.
»6. En cas que se constituïsque, era Union d’Agropacions Esportives de Catalonha a d’èster ua entitat privada sense afan de lucre, era quau a d’auer personalitat juridica entath desvolopament des sòns objectius generaus encaminats ara promocion e ara organizacion d’activitats fisiques e esportives de caractèr ludic, formatiu e sociau, e non pòt amiar a tèrme es activitats competitives pròpries des federacions esportives catalanes e des conselhs esportius, exceptat que i age un acòrd mutuau.»
Article 35. Modificacion der article 18 deth tèxte unic dera Lei der espòrt
1. Se modifique er apartat 1 der article 18 deth tèxte unic dera Lei der espòrt, que rèste redigit dera manèra següenta:
«1. Sonque se pòt arreconéisher, laguens der encastre territoriau de Catalonha, ua federacion esportiva entà cada espòrt, modalitat esportiva o conjunt de modalitats esportives que deriven d’un concèpte o un objècte principau o i siguen connectades. Son exemptes es federacions poliesportives adreçades ath foment, ara organizacion e ara practica de diferentes modalitats enes quaus s’intègren sonque esportistes damb disminucions o invaliditats fisiques, psiquiques, sensoriaus o mixtes.»
2. Se modifique er apartat 4 der article 18 deth tèxte unic dera Lei der espòrt, que rèste redigit dera manèra següenta:
«4. Entath reconeishement d’ua naua federacion esportiva catalana s’an de tier en compde, entre d’auti, es critèris següents:
»a) Era acreditacion de viabilitat economica autonòma dera naua federacion.
»b) Eth reconeishement dera modalitat esportiva peth Comitè Internacionau Olimpic o per ua federacion esportiva de nivèu estatau, continentau o mondiau.
»c) Era constitucion prealabla coma union esportiva de clubs pendent un periòde minim de tres ans.»
Article 36. Modificacion der article 26 deth tèxte unic dera Lei der espòrt 

Se modifique era letra b der apartat 4 der article 26 deth tèxte unic dera Lei der espòrt, que rèste redigida dera manèra següenta:
«b) Era collaboracion e era participacion damb es organismes publics e entitats privades en desvolopament e milhora der espòrt en generau e der espòrt de léser, especiaument deth federat.»
Article 37. Addicion der article 58 ath tèxte unic dera Lei der espòrt

S’ahig un article, eth 58, ath tèxte unic dera Lei der espòrt, damb eth tèxte següent:

«Article 58
»Es entitats de caractèr public e es entitats esportives privades registrades en Registre d’entitats esportives dera Generalitat de Catalonha an de complir, ena construccion des sues installacions esportives, es requeriments tecnics que fixe era Generalitat en matèria de seguretat e accessibilitat.»
Article 38. Addicion der article 61 ath tèxte unic dera Lei der espòrt 

S’ahig un article, eth 61, ath tèxte unic dera Lei der espòrt, damb eth tèxte següent:
«Article 61
»1. Pertòque ara Generalitat, per miei des sòns organs, de hèr eth seguiment e eth contraròtle dera execucion des projèctes d’installacions esportives subvencionadi pera madeisha Generalitat, d’iniciativa publica e d’iniciativa privada, entà garantir eth compliment des programes d’actuacion aprovadi e des nòrmes tecniques que li siguen aplicables.
»2. Es organs dera Administracion esportiva dera Generalitat an d’auer coneishement dera evolucion der usatge e dera rendibilitat sociau de totes es installacions esportives qu’agen gaudit des sues ajudes, entà assegurar eth compliment des programes d’utilizacion qu’an d’acompanhar de besonh tot projècte d’òbra.»
Article 39. Modificacion der article 142 deth tèxte unic dera Lei der espòrt 

Se modifique er article 142 deth tèxte unic dera Lei der espòrt, que rèste redigit dera manèra següenta:

«Article 142

»Es membres deth Tribunau Catalan der Espòrt son nomentadi peth secretari o secretària generau der Espòrt: tres membres a propòsta deth Conselh des Illustres Collègis d’Advocats de Catalonha; dus membres a propòsta dera Union de Federacions Esportives de Catalonha, e dus membres a propòsta deth Collègi Oficiau de Professors e Licenciats d’Educacion Fisica de Catalonha.»
Article 40. Addicion dera disposicion addicionau dètzau en tèxte unic dera Lei der espòrt

S’ahig ua disposicion addicionau, era dètzau, en tèxte unic dera Lei der espòrt, damb eth tèxte següent:

«Dètzau
»Era Federacion Catalana d’Espòrts entà Toti, inscrita en Registre d’entitats esportives dera Generalitat de Catalonha, pòt acordar de transformar-se ena Union d’Agropacions Esportives de Catalonha, d’acòrd damb aquerò qu’establís er article 14.6 dera Lei der espòrt. Autament, s’anulle d’ofici era sua inscripcion en nomentat registre.»

Capítol III. Modificacion dera Lei 3/2008, deth 23 d’abriu, der exercici des professions der espòrt

Article 41. Modificacion der article 11 dera Lei 3/2008

Se modifique er apartat 1 der article 11 dera Lei 3/2008, que rèste redigit dera manèra següenta:

«1. Er exercici des professions regulades per aguesta lei, quan non ei exclusivament per compde d’auti, requerís era contractacion prealabla d’ua assegurança de responsabilitat civiu que corbisque era indemnizacion pes damatges que se poguen causar a tresaus ena prestacion des servicis professionaus, d’acòrd damb aquerò qu’establís er article 9 dera Lei 7/2006, deth 31 de mai, der exercici de professions titulades e des collègis professionaus. S’an d’establir per reglament es contenguts minims des polisses de responsabilitat civiu.»

Article 42. Modificacion der article 16 dera Lei 3/2008

Se modifique er apartat 1 der article 16 dera Lei 3/2008, que rèste redigit dera manèra següenta:

«1. En marc dera Secretaria Generau der Espòrt s’a de crear ua comission assessora des professions der espòrt damb es finalitats basiques següentes:

»a) Avalorar periodicament era evolucion des professions en encastre der espòrt.

»b) Hèr propòstes as organismes competents en aguesta matèria sus es besonhs formatius des diuèrsi sectors professionaus der espòrt.

»c) Analizar era evolucion deth fenomèn esportiu coma generador de naues professions entà hèr proposicions sus era necessària regulacion d’aguestes.

»d) Hèr proposicions as organismes competents en aguesta matèria sus es besonhs formatius des diuèrsi sectors professionaus der espòrt e sus era modificacion des ensenhaments entà qu’incorpòren es valors dera coeducacion, era perspectiva de genre e eth reconeishement des aportacions des hemnes enes diuèrsi airaus de coneishement.

»e) Hèr proposicions de modificacion, milhora, actualizacion o supression, s’escatz, des professions arreconeishudes en aguesta lei.

»f) D’autes finalitats qu’era Secretaria General der Espòrt li encomane referentes ath mercat de trabalh der espòrt e des professions que li son pròpries.»

Capítol IV. Modificacion dera Lei 20/2010, deth 7 de junhsèga, deth cinèma
Article 43. Modificacion der article 19 dera Lei 20/2010
1. Se modifique era letra a der apartat 1 der article 19, que rèste redigida dera manèra següenta:

«a) Acreditar documentaument, damb relacion a cada projeccion, eth nombre d’espectadors que i a assistit e es rendiments obtengudi, damb era indicacion dera version lingüistica ena quau s’a projectat era òbra. Se se da eth cas que cap espectador non assistís ara exibicion cinematografica que s’aufrís, er exibidor non projectarà era pellicula damb era sala vueda. Es titulars des sales d'exibicion an de comunicar ar Institut Catalan des Indústries Culturaus aguesta situacion.»
2. S’ahig un apartat, eth 5, ar article 19 dera Lei 20/2010, damb eth tèxte següent:

«5. En cas de que cap espectador non assistisque ara exibicion cinematografica que s’aufrís, er exibidor a de compdabilizar en quinsevolhe cas aguesta aufèrta as efèctes deth calcul dera quòta de pantalha, sense auer de projectar damb era sala vueda era pellicula qu’a estat aufertada e que non a estat vista per cap espectador. Es titulars des sales d'exibicion an de comunicar ar Institut Catalan des Indústries Culturaus aguesta situacion.»
Article 44. Modificacion der article 50 dera Lei 20/2010

1. Se modifique era letra g der article 50.2 dera Lei 20/2010, que rèste redigida dera manèra següenta:

«g) Era faussetat o manipulacion des donades deth nombre d’espectadors o de rendiment des òbres cinematografiques reflectides enes declaracions as quaus se referís er article 21.»

2. Se modifique era letra f der article 50.3 dera Lei 20/2010, que rèste redigida dera manèra següenta:

«f) Er incompliment, per accion o omission, des obligacions d’utilizacion de bilhets reglamentaris e emission de declaracions as quaus se referís er article 21 quan empedissen eth contraròtle deth nombre d’espectadors o deth rendiment des òbres cinematografiques exibides e es endarreriments injustificats ena remission des declaracions nomentades superiors a un mes sus es tèrmes que s’establissen reglamentàriament.»

3. Se modifique era letra g der article 50.4 dera Lei 20/2010, que rèste redigida dera manèra següenta:

«g) Es incompliments, per accion o omission, des obligacions relatives ath contraròtle deth nombre d’espectadors o deth rendiment des òbres cinematografiques exibides quan non sigue infraccion fòrça grèu o grèu.»

Títol III. Encastre deth dret privat

Capítol I. Modificacion dera Lei 25/2010, deth 29 de junhsèga, deth libre dusau deth Còdi civiu de Catalonha, relatiu ara persona e ara família

Article 45. Modificacion dera disposicion transitòria prumèra dera Lei 25/2010

Se modifique er apartat 2 dera disposicion transitòria prumèra dera Lei 25/2010, que rèste redigit dera manèra següenta:

«2. Es poders en prevision d’ua situacion d’incapacitat autrejadi abans dera entrada en vigor d’aguesta lei rèsten subjèctes, devèrs era sua eficàcia e ath sòn regim d’exercici, ad aquerò establit en Còdi civiu, exceptat de çò qu’exigís er article 222-44.3.»

Títol IV. Encastre economic

Capítol I. Modificacion dera Lei 8/1994, deth 25 de mai, d’activitats firaus

Article 46. Modificacion der article 9 dera Lei 8/1994
Se modifiquen es apartats 1 e 2 der article 9 dera Lei 8/1994, que rèsten redigits dera manèra següenta:

«1. Era organizacion de fires e exposicions demore subjècta a comunicacion prealabla de quinsevolhe des tramits de besonh entara celebracion dera fira o era exposicion en departament competent en matèria de fires.

»2. Era organizacion de fires mercat en espacis que non formen part deth domeni public ei subjècta a comunicacion prealabla ar ajuntament deth municipi a on s’a de hèr abans deth començament de quinsevolhe des tramits de besonh entara celebracion dera fira mercat. S’era activitat firau se vò hèr en espacis que formen part deth domeni public, cau era autorizacion der ajuntament.»

Capítol II. Modificacion dera Lei 18/2002, deth 5 de junhsèga, de cooperatives

Article 47. Modificacion der article 12 dera Lei 18/2002

Se modifiquen es apartats 3 e 4 der article 12 dera Lei 18/2002, que rèsten redigits dera manèra següenta:

«3. Eth Registre de Cooperatives de Crèdit de Catalonha a per objècte era qualificacion, era inscripcion, era resolucion e era certificacion de cooperatives de crèdit definides ena seccion cincau deth capítol VIII d’aguesta lei e des actes inscriptibles relatius ad aguestes. Eth Registre de Cooperatives de Crèdit de Catalonha demore adscrit ath departament dera Generalitat competent entà exercir es foncions de tutèla des entitats financères e de crèdit.

»4. Eth Registre Generau de Cooperatives a de notificar ath departament dera Generalitat competent en matèria d’entitats financères e de crèdit es inscripcions de societats cooperatives damb seccion de crèdit, entà exercir amassa es foncions de tutèla.»

Article 48. Modificacion der article 15 dera Lei 18/2002

Se modifique er apartat 1 der article 15 dera Lei 18/2002, que rèste redigit dera manèra següenta:

«1. Entà inscriuer ua cooperativa cau presentar en Registre de Cooperatives una còpia autentica dera escritura de constitucion.»

Article 49. Modificacion der article 70 dera Lei 18/2002

Se modifique er apartat 2 der article 70 dera Lei 18/2002, que rèste redigit dera manèra següenta:

«2. Es libres e es auti registres compdables qu’an de portar es cooperatives an d’èster religats e foliats e, abans qu’aguestes les hèsquen a servir, an d’èster legalizats peth Registre de Cooperatives.

»En cas que se pòrten en supòrt informatic, es libres des cooperatives s’an de hèr a legalizar dempús d’auer estat utilizadi.

»Es cooperatives an de presentar es libres en Registre de Cooperatives per mieis electronics, enes tèrmes que s’establisquen per reglament.»

Article 50. Modificacion der article 78 dera Lei 18/2002

Se modifique er apartat 5 der article 78 dera Lei 18/2002, que rèste redigit dera manèra següenta:

«5. Er acòrd de fusion, un còp adoptat, s’a de publicar en Diari Oficial de la Generalitat de Catalunya e en un diari de grana difusion en territòri a on age era demorança sociau cadua des cooperatives participantes ena fusion.»

Article 51. Modificacion der article 84 dera Lei 18/2002

Se modifique er apartat 3 der article 84 dera Lei 18/2002, que rèste redigit dera manèra següenta:

«3. Er acòrd de transformacion d’ua societat cooperativa s’a de publicar en Diari Oficial de la Generalitat de Catalunya e en un diari de grana difusion en Catalonha, e s’a de comunicar as creditors. Aguest acòrd non se pòt portar a efècte enquia passat un mes des dera data deth darrèr anonci o, s’escatz, dera darrèra comunicacion. Se pendent aguest periòde s’i opòse beth creditor o creditora, er acòrd non se pòt portar a efècte enquia que non s’agen assegurat es drets, e eth creditor o creditora non se pòt opausar ath pagament encara que se tracte de crèdits non vençuts.»

Article 52. Modificacion der article 86 dera Lei 18/2002

Se modifique er apartat 3 der article 86 dera Lei 18/2002, que rèste redigit dera manèra següenta:

«3. Er acòrd de dissolucion d’ua cooperativa o era resolucion judiciau, se s’escatz, ath delà d’inscriuer-se en Registre de Cooperatives, s’a de publicar en Diari Oficial de la Generalitat de Catalunya e en un diari de grana difusion en Catalonha. En acòrd publicat se i a d’includir eth nomenament deth liquidador o liquidadora o des liquidadors dera societat.»

Article 53. Modificacion der article 90 dera Lei 18/2002

Se modifique er apartat 4 der article 90 dera Lei 18/2002, que rèste redigit dera manèra següenta:

«4. Un viatge aprovat eth balanç finau, es liquidadors an de hèr efectiva era adjudicacion der aver sociau, d’acòrd damb aquerò que dispòse er article 89. Es liquidadors an de sollicitar ena escritura publica de liquidacion o, se s’escatz, ena escritura de dissolucion e liquidacion dera cooperativa era anullacion des enregistraments referents ara societat liquidada en Registre de Cooperatives e depositar-i es libres e es documents relatius ath trafic dera cooperativa.»

Article 54. Modificacion der article 93 dera Lei 18/2002

Se modifique er apartat 2 der article 93 dera Lei 18/2002, que rèste redigit dera manèra següenta:

«2. Es cooperatives agràries poden auer per objècte quinsevolhe servici o activitat empresariau exercits en comun, d’interès des sòcis e dera poblacion agrària, plan especiaument es activitats de consum e es servicis entàs sòcis e entàs membres deth sòn entorn sociau e eth foment des activitats adreçades ara promocion e ara milhora dera poblacion agrària e ath miei rurau. Entah compliment des sòns objectius, pòden, entre d’autes activitats, balhar servicis entara madeisha cooperativa e damb eth personau pròpri, que consistisquen ena realizacion de trabalhs agraris o d’auti semblants enes explotacions e a favor des sòcis, d’acòrd damb era legislacion estatau aplicabla.»

Article 55. Addicion d’un article ara Lei 18/2002

S’ahig un nau article, eth 118 bis, ara Llei 18/2002, damb eth tèxte següent:

«Article 118 bis. Contunhitat des sòcis trabalhadors en cas de cessament d’activitats

»Se ua cooperativa de trabalh associat cèsse, per causes que non li son imputables, en un contracte de servicis o concession administrativa e ua naua empresa se’n hè cargue, es sòcis trabalhadors afectats pr’amor que i desvolopen era sua activitat an es madeishi drets e déuers qu’es que les aurien corresponut s’aguessen estat trabalhadors per compde de d’auti, d’acòrd damb era legislacion estatau aplicabla.»

Article 56. Modificacion der article 138 dera Lei 18/2002

Se modifique er apartat 7 der article 138 dera Lei 18/2002, que rèste redigit dera manèra següenta:

«7. Era liquidacion dera cooperativa desqualificada s’a de hèr en termini de tres ans a compdar des de qu’era resolucion de desqualificacion sigue confirmada, d’acòrd damb aquerò qu’establissen es articles 87, 88 e 89. Un còp transcorrut aguest termini, s’a d’actuar d’acòrd damb aquerò qu’establís er article 90.»

Article 57. Addicion des disposicions addicionaus siesau e setau ara Lei 18/2002

S’ahigen dues disposicions addicionaus, era siesau e era setau, ara Lei 18/2002, damb eth tèxte següent:

«Siesau. Tarifes notariaus

»Per çò que hè as tarifes notariaus enes casi enes quaus era escritura publica o quinsevolhe aute esturment public notariau ei imposat pera legislacion de cooperatives, s’a de tier en compde aquerò qu’establisque era legislacion estatau en cada moment.

»Setau. Impuls, potenciacion e consolidacion dera utilizacion des naues tecnologies dera informacion e dera comunicacion en foncionament deth Registre Generau de Cooperatives de Catalonha
»Era Generalitat a d’impulsar era implementacion progressiva de sistèmes electronics en Registre Generau de Cooperatives de Catalonha que hèsquen possibla era publicitat telematica deth sòn contengut, er accès e era comunicacion des persones interessades en Registre per quinsevolhe miei, sigue fisic o telematic, e era responsa as demandes de certificacion o comprobacion de donades de d’auti organs e organismes dera madeisha Generalitat e de d’autes administracions publiques o institucions, mejançant er establiment des acòrds e convènis correspondents entar escambi d’informacion.»

Article 58. Addicion dera disposicion transitòria setau ara Lei 18/2002

S’ahig ua disposicion transitòria, era setau, ara Lei 18/2002, damb eth tèxte següent:

«Setau. Normativa aplicabla ara tramitacion des expedients sancionadors

»En tant non se desplegue era regulacion d’un procediment sancionador especific, s’a d’aplicar ena tramitacion des expedients sancionadors en matèria de cooperatives iniciats en vertut d’ua acta emetuda pera Inspeccion de Trabalh era normativa especiau d’imposicion de sancions per infraccions en orde sociau.»

Capítol III. Modificacion dera Lei 12/2008, deth 31 de junhsèga, de seguretat industriau

Article 59. Modificacion der article 1 dera Lei 12/2008

Se derògue era letra c der article 1.4 dera Lei 12/2008.

Article 60. Derogacion deth títol III dera Lei 12/2008

Se derògue eth títol III dera Lei 12/2008.

Article 61. Modificacion der article 26 dera Lei 12/2008

Se modifique er article 26 dera Lei 12/2008, que rèste redigit dera manèra següenta:

«Article 26. Regim de prestacion des servicis d’inspeccion

»1. Eth regim de prestacion des servicis d’inspeccion ei eth d’autorizacion administrativa.

»2. Eth Govèrn a de determinar, per reglament, es caracteristiques minimes deth sistèma de prestacion des servicis d’inspeccion, entà assegurar era qualitat deth servici, entà establir ues condicions de competéncia efectiva e leiau entre operadors e entà garantir ua cobertura territoriau adequada.

»3. Eth Govèrn a d’assegurar era universalitat deth servici d’inspeccion per miei dera prestacion subsidiària quan calgue per manca d’iniciativa privada, o en cas qu’eth servici se dèishe de dar. En aguest cas, eth Govèrn ac pòt hèr mejançant era participacion en societats d’economia mixta o mejançant era concession administrativa.

»4. Es servicis d’inspeccion an d’èster prestats de manèra exclusiva per operador dera inspeccion autorizat que comence era actuacion inspectora. En casi justificats, eth departament competent en matèria de seguretat industriau pòt resòlver eth finiment d’aguesta actuacion mejançant era intervencion d’un aute operador autorizat.»

Article 62. Modificacion der article 27 dera Lei 12/2008

1. Se derògue era letra b der article 27.1 dera Lei 12/2008.

2. Se modifique era letra c der article 27.1 dera Lei 12/2008, que rèste redigida dera manèra següenta:

«c) Complir, s’escatz, es compromisi derivats des adjudicacions des concorsi as quaus hèn referéncia er article 37.2 e er apartat 2 dera disposicion addicional dusau.»

3. Se modifique era letra i der article 27.1 dera Lei 12/2008, que rèste redigida dera manèra següenta:

«i) Non subcontractar era prestacion deth servici d’inspeccion e mantier era exclusivitat des actuacions inspectores d’acòrd damb aquerò qu’establís er article 26.4.»

4. Se modifique era letra q der article 27.1 dera Lei 12/2008, que rèste redigida dera manèra següenta:

«q) Actualizar annaument, d’acòrd damb er increment der indèx de prètzi ath consum, era quantitat correspondenta ara polissa de responsabilitat civiu o era garantia equivalenta, e tanben, es titulars des estacions d’inspeccion tecnica de veïculs, era fiança que’n hè referéncia er article 36.1.m.»

Article 63. Modificacion der article 28 dera Lei 12/2008

Se modifique er article 28 dera Lei 12/2008, que rèste redigit dera manèra següenta:

«Article 28. Tarifes

»1. Es destinataris des servicis de contraròtle deth compliment reglamentari dera seguretat industriau e dera inspeccion tecnica de veïculs an de pagar, damb independéncia des taxes que les siguen aplicables, es tarifes qu’es organismes de contraròtle o es titulars des estacions d’inspeccion tecnica de veïculs comuniquen ath departament competent en matèria de seguretat industriau, qu’aguest a de hèr publiques per mieis telematics e de facil accès.

»2. Eth conselhèr o conselhèra deth departament competent en matèria de seguretat industriau a d’establir er impòrt maxim des tarifes deth servici de recepcion e contraròtle dera documentacion entà méter en foncionament es naues installacions o entà modificar es ja existentes, e tanben er impòrt maxim des tarifes deth servici d’inspeccion tecnica de veïculs.»

Article 64. Modificacion der article 29 dera Lei 12/2008

Se modifique er article 29 dera Lei 12/2008, que rèste redigit dera manèra següenta:

«Article 29. Foncions des organismes de contraròtle
»1. Es organismes de control an es foncions següentes:

»a) Recéber, s’escatz, era documentacion qu’establís era normativa aplicabla entà méter en foncionament es installacions naues, o es modificacions d’installacions ja existentes, e eméter eth document qu’abilite as titulars des nomentades installacions a meter-les en foncionament, d'acòrd damb es instruccions e es protocòls aprovadi per organ competent.

»b) Revisar era documentacion relativa as installacions naues, o es modificacions d’installacions ja existentes, e hèr era inspeccion des nomentades installacions ens casi que pertòque, d'acòrd damb es instruccions e es protocòls aprovadi per organ competent.

»c) Hèr, a sollicitud des titulars, es inspeccions obligatòries que requerissen es reglaments tecnics de seguretat industriau e era rèsta de nòrmes aplicables.

»d) Tramitar, a sollicitud des titulars, era anotacion deth resultat des inspeccions periodiques obligatòries des installacions e es aparelhs industriaus enes registres establidi pes reglaments tecnics de seguretat industriau aplicables.

»e) Ordenar d’interrómper eth foncionament des installacions, coma mesura cautelara, en cas que compòrte un perilh imminent. Aguesta mesura s'a de comunicar immediatament ar organ dera Generalitat competent en matèria de seguretat industriau, eth quau pòt suspéner o modificar era nomentada interropcion per causes justificades.

»f) Contrarotlar es activitats des tecnics competents autors des projèctes e des directors dera execucion des projèctes, e tanben era des professionaus e es empreses qu’intervien ena installacion, eth manteniment, era reparacion e era operacion d’installacions e de productes industriaus, d'acòrd damb es instruccions e es protocòls aprovadi per organ competent.

»2. Eth Govern pòt delegar enes collègis professionaus es foncions de comprobacion documentau e tecnica des trabalhs as quaus se referís era letra f der apartat 1, e tanben, s’escatz, era excelléncia professionau mejançant convènis de delegacion qu’an d’establir es condicions e era artenhuda deth certificat d’idoneïtat que s’emete.»

Article 65. Modificacion der article 30 dera Lei 12/2008

Se modifique er article 30 dera Lei 12/2008, que rèste redigit dera manèra següenta:

«Article 30. Requisits des organismes de contraròtle
»1. Es organismes de contraròtle, entà poder actuar en territòri de Catalonha, an de complir es requisits següents:

»a) Auer era autorizacion correspondenta.

»b) Adequar-se a un desplegament territoriau minim que garantisque er equilibri territoriau en Catalonha.

»c) Non formar part d'un grop d'empreses, d'acòrd damb era definicion der article 4 dera Lei der Estat 24/1988, deth 28 de junhsèga, deth mercat de valors, damb cap aute organisme de contraròtle autorizat entà actuar en Catalonha.
»d) Actuar en bèth un des encastres correspondents as des reglaments tecnics de seguretat industriau.

»e) Auer ua acreditacion dera sua competéncia tecnica que corbisque eth conjunt des activitats entàs quaus son autorizadi.

»f) Adequar-se ara imatge corporativa d'identificacion deth servici d'inspeccion qu’establisque er organ dera Generalitat competent en matèria de seguretat industriau.

»g) Auer servicis d'informacion e tramitacion telematica entà facilitar er escambi d'informacion damb es usatgèrs.

»h) Utilizar es sistèmes d'informacion der organ dera Generalitat competent en matèria de seguretat industriau e, s’escatz, auer sistèmes d'informacion compatibles damb es d’aguest organ, que i permeten er escambi d'informacion e que s’adeqüen as caracteristiques que s’establisquen.

»i) Auer personau damb era competéncia professionau pertinenta entà cadun des encastres correspondenti as reglaments tecnics de seguretat industriau en quau actue.

»j) Assegurar era formacion contunhada deth sòn personau entà mantier e actualizar era sua competéncia professionau.

»k) Complir eth regim d'incompatibilitats, damb era finalitat de garantir es critèris d'independéncia, imparcialitat e integritat enes sues actuacions.

»l) Auer ua polissa de responsabilitat civiu o ua garantia equivalenta ena quantitat que se determine.

»m) Disposar d'ua fiança, ena quantitat que se determine, entà hèr front as possibles responsabilitats derivades en cas d'extincion dera autorizacion.

»2. Eth Govèrn a de desvolopar per reglament es requisits qu’establís er apartat 1. 

»3. Es organismes de contraròtle autorizadi per d’autes comunitats autonòmes poden, en marc deth procediment d’autorizacion, acreditar ath departament per miei d’ua comunicacion eth compliment des requisits equivalents as exigits per article 30 quan ja les agen estat exigits.»

Article 66. Modificacion der article 31 dera Lei 12/2008

Se modifique er article 31 dera Lei 12/2008, que rèste redigit dera manèra següenta:

«Article 31. Desplegament territoriau minim des organismes de contraròtle
»Eth Govèrn, entà assegurar ua bona prestacion deth servici damb relacion ath parc d’installacions existent e garantir era objectivitat e era qualitat dera inspeccion, pòt fixar per reglament eth desplegament territoriau minim que garantisque er equilibri territoriau en Catalonha des organismes de contraròtle qu’actuen en Catalonha.»

Article 67. Modificacion der article 32 dera Lei 12/2008

Se modifique er apartat 3 der article 32 dera Lei 12/2008, que rèste redigit dera manèra següenta:

«3. Era autorizacion entà actuar coma organisme de contraròtle sonque ei transferible a subjèctes que complisquen es requisits establidi per article 30. Era transferéncia requerís era conformitat prealabla e exprèssa der òrgan dera Generalitat competent en matèria de seguretat industriau e compòrte era acceptacion exprèssa de complir, s’escatz, es compromisi derivadi des autorizacions. Es naui subjèctes s'an de subrogar ena posicion empresariau des contractes laboraus des persones que balhen servicis ar organisme de contraròtle correspondent.»

Article 68. Modificacion der article 33 dera Lei 12/2008

Se modifique er apartat 1 der article 33 dera Lei 12/2008, que rèste redigit dera manèra següenta:

«1. Es autorizacions as quaus hè referéncia er article 32 s’extinguissen pera pèrta dera acreditacion coma organisme de contraròtle, per renóncia, per revocacion per incompliment des requisits qu’establís er article 30, o en cas de sancion per infraccion fòrça grèu en cas establit per article 45.3.c.»

Article 69. Modificacion der article 44 dera Lei 12/2008

Se derògue era letra e der article 44.2 dera Lei 12/2008.

Article 70. Modificacion der article 49 dera Lei 12/2008

Se modifique er article 49 dera Lei 12/2008, que rèste redigit dera manèra següenta:

«Article 49. Organs sancionadors

Er exercici dera potestat sancionadora en matèria de seguretat industriau correspon:

»a) Ath director o directora general competent en matèria de seguretat industriau entàs sancions correspondentes a infraccions lèus.
»b) Ath secretari o secretària competent en matèria de seguretat industriau entàs sancions correspondentes a infraccions grèus.

»c) Ath conselhèr o conselhèra deth departament competent en matèria de seguretat industriau entàs sancions correspondentes a infraccions fòrça grèus.»

Article 71. Derogacion dera disposicion addicional siesau dera Lei 12/2008

Se derògue era disposicion addicionau siesau dera Lei 12/2008.

Article 72. Addicion dera disposicion addicional ueitau ara Lei 12/2008

S’ahig ua disposicion addicionau, era ueitau, ara Lei 12/2008, damb eth tèxte següent:

«Ueitau. Referéncies normatives

»Totes es referéncies hètes per aguesta lei, e pera normativa posteriora que la desplegue, ena Agéncia Catalana de Seguretat Industriau s’an d’enténer hètes en organ competent dera Generalitat en matèria de seguretat industriau.»

Article 73. Modificacion dera disposicion transitòria tresau dera Lei 12/2008

Se modifique era disposicion transitòria tresau dera Lei 12/2008, que rèste redigida dera manèra següenta:

«Tresau. Regim d’actuacion des empreses d’inspeccion autorizades

»Es empreses d’inspeccion autorizades entà actuar en quauqui des encastres de determinats reglaments tecnics de seguretat d’installacions industriaus e que non corresponguen as operadors dera inspeccion regulats per aguesta lei pòden contunhar balhant es servicis d’inspeccion entàs quaus an estat autorizades enquia que se dicten es disposicions de besonh entara adaptacion deth desplegament reglamentari d’aguesta lei.» 

Article 74. Derogacion dera disposicion transitòria cincau dera Lei 12/2008

Se derògue era disposicion transitòria cincau dera Lei 12/2008.

Article 75. Derogacion dera disposicion transitòria siesau dera Lei 12/2008

Se derògue era disposicion transitòria siesau dera Lei 12/2008.

Article 76. Modificacion dera disposicion finau tresau dera Lei 12/2008

Se modifique er apartat 4 dera disposicion finau tresau dera Lei 12/2008, que rèste redigit dera manèra següenta:

«4. Se faculte ath conselhèr o conselhèra deth departament competent en matèria de seguretat industriau entà establir, s’escatz, er impòrt maxim des tarifes as quaus hè referéncia er article 28.»

Títol V. Encastre dera seguretat

Capítol I. Modificacion dera Lei 4/1997, deth 20 de mai, de proteccion civiu de Catalonha
Article 77. Addicion dera disposicion addicionau setau ara Lei 4/1997

S’ahig ua disposicion addicionau, era setau, ara Lei 4/1997, damb eth tèxte següent:

«Setau. Comunicacions

»1. Era transmission des comunicacions as quaus hè referéncia aguesta lei, includides es relatives as avisi e ara activacion, s’escatz, des diferentes fases des plans de proteccion civiu, s’a de hèr per mejans electronics d’acòrd damb es disposicions generaus sus procediment administratiu per çò que hè as comunicacions per mejans electronics des administracions, exceptat qu’es persones interessades indiquen exprèssament d’auti mieis de comunicacion e sens perjudici que se pogue hèr bèra auta difusion addicionau d’acòrd damb es previsions deth plan.

»2. Tanben se pòt transméter per mejans electronics era informacion prevista en encastre d’aguesta nòrma e era restacada damb es interèssi dera ciutadania.

»3. Era transmission des comunicacions as quaus hè referéncia aguesta lei a d’integrar eth principi d’igualtat en sens qu’en cap de cas er usatge de mejans electronics non pòt implicar restriccions o discriminacions entre hemnes e òmes, per çò que s’an d’adoptar es mesures de besonh adreçades a superar era diferéncia de gènre e es desigualtats sociaus en aguesta matèria.»

Capítol II. Modificacion dera Lei 4/2003, deth 7 d’abriu, d’ordenacion deth sistèma de seguretat publica de Catalonha
Article 78. Modificacion dera disposicion addicionau prumèra dera Lei 4/2003

Se modifique eth punt dusau dera disposicion addicionau prumèra, apartat 2.b, dera Lei 4/2003, que rèste redigit dera manèra següenta:

«2n. Eth titular o era titulara dera direccion generau competenta en matèria de seguretat privada, devèrs es fautes grèus e lèus.»

Article 79. Addicion des disposicions addicionaus setau e ueitau ara Lei 4/2003

S’ahigen dues disposicions addicionaus, era setau e era ueitau, ara Lei 4/2003, damb eth tèxte següent:

«Setau. Personau de seguretat privada

»1. D’acòrd damb es atribucions de coordinacion des servicis de seguretat privada damb era policia des institucions pròpries de Catalonha que son competéncia dera Generalitat, eth personal de seguretat privada, quan balhe servicis entà garantir era seguretat enes infraestructures e enes servicis de transpòrt public de Catalonha per compde dera Administracion o d’entitats deth sector public o empreses operadores, e tostemp qu’eth desvolopament des foncions se derive deth servici contractat pera Administracion o entitat publica d’acòrd damb era legislacion de contractacion publica, a era condicion d’agent dera autoritat coma collaborador des còssi policiaus de Catalonha. S’an d’establir per reglament es mesures de contraròtle e es requisits de formacion d’aguest personau. 

»2. En marc des juntes locaus de seguretat, s’a d’informar deth nombre d’efectius deth personau de seguretat privada nomentat qu’actue en cada municipi.

»Ueitau. Autorizacion d’empreses de seguretat privada pera Generalitat

»Era acreditacion des requisits exigits en procediment d’autorizacion d’empreses de seguretat privada per part dera Generalitat se hè per miei d’ua declaracion responsabla, ena forma que se determine per reglament. S’a de comprovar era veracitat dera declaracion en termini de tres mesi.»

Capítol III. Modificacion dera Lei 9/2007, deth 30 de junhsèga, deth Centre d’Atencion e Gestion de Trucades d’Urgéncia 112 Catalonha
Article 80. Modificacion der article 13 dera Lei 9/2007

Se modifique er article 13 dera Lei 9/2007, que rèste redigit dera manèra següenta:

«Article 13. Organs de govèrn

»Es organs de govèrn deth Centre d’Atencion e Gestion de Trucades d’Urgéncia 112 Catalonha son eth president o presidenta, eth vicepresident o vicepresidenta, eth Conselh Rector e era Comission Executiva.»

Article 81. Modificacion der article 15 dera Lei 9/2007

Se modifique er article 15 dera Lei 9/2007, que rèste redigit dera manèra següenta:

«Article 15. Eth Conselh Rector

»1. Eth Conselh Rector deth Centre d’Atencion e Gestion de Trucades d’Urgéncia 112 Catalonha ei compausat peth president o presidenta, eth vicepresident o vicepresidenta e es vocaus titulars següents:

»a) Tres persones designades peth conselhèr o conselhèra deth departament competent en matèria de seguretat publica, ua des quaus a d’èster er organ competent en matèria de proteccion civiu.

»b) Tres persones designades peth conselhèr o conselhèra deth departament competent en matèria de salut, ua des quaus a d’èster eth director o directora deth Servici Catalan dera Salut.

»c) Era persona titulara dera unitat directiva qu’age atribuïts eth comandament e era direccion superiora deth Còs d’Agents Ruraus d’acòrd damb era normativa vigenta.

»d) Dues persones en representacion des entitats locaus, proposades pes entitats associatives representatives des municipis catalans.

»e) Ua persona en representacion der Ajuntament de Barcelona, proposada per alcalde.

»f) Ua persona en representacion dera Delegacion deth Govèrn der Estat en Catalonha, s’atau ac acòrden es organs competents dera Administracion der Estat.

»2. Assistís as amassades deth Conselh Rector eth director o directora deth Centre d’Atencion e Gestion de Trucades d’Urgéncia 112 Catalonha, damb votz mès sense vòt.

»3. Exercís eth cargue de secretari o secretària deth Conselh Rector era persona que sigue designada ad aguest efècte peth madeish Conselh.

»4. Er organ administratiu responsable dera designacion des membres a de procurar garantir era preséncia equilibrada de hemnes e òmes ena composicion deth Conselh.»

Capítol IV. Modificacion dera Lei 11/2009, deth 6 de junhsèga, de regulacion administrativa des espectacles publics e des activitats recreatives

Article 82. Modificacion der article 11 dera Lei 11/2009

Se modifique er apartat 2 der article 11 dera Lei 11/2009, que rèste redigit dera manèra següenta:

«2. Es competéncies establides pes letres c, d e e der apartat 1 an d’èster exercides pes organs centraus e territoriaus dependents deth departament competent en matèria d’espectacles publics e activitats recreatives, enes tèrmes que s’establisquen per reglament.»

Article 83. Modificacion der article 24 dera Lei 11/2009

Se modifique er apartat 2 der article 24 dera Lei 11/2009, que rèste redigit dera manèra següenta:

«2. Eth personal responsable deth contraròtle d’accès e de capacitat des establiments daurits ath public a de complir es requisits professionaus e d’idoneïtat de besonh. Aguest personau a d’assistir a corsi de formacion impartits per un centre degudament abilitat e superar es pròves de seleccion qu’aguest centre amie a tèrme, enes tèrmes e es condicions que s’establisquen per reglament.»

Article 84. Modificacion der article 30 dera Lei 11/2009

Se modifique er article 30 dera Lei 11/2009, que rèste redigit dera manèra següenta:

«Article 30. Contengut e condicions tecniques

»1. Es licéncies e es autorizacions an de hèr a constar damb exactitud eth nòm, era arrason sociau, es titulars, era sua demorança, era data d'autrejament, eth tipe d'establiments daurits ath public, d'activitats recreatives o d'espectacles publics autorizadi, era capacitat maxima permetuda, era rèsta de donades que s’establisquen per reglament e, s’escatz, es condicions singulares as quaus rèsten sosmetudes.

»2. Sonque se pòden autorizar es establiments daurits ath public, es espectacles publics e es activitats recreatives que complisquen es condicions de seguretat, qualitat, comoditat, salubritat e igièna adequades entà pr’amor de garantir es drets deth public assistent e de tresaus afectats, era convivéncia damb es vesins e era integritat des espacis publics, d'acòrd damb aguesta lei e era rèsta de normativa aplicabla.

»3. Se pòden autrejar licéncies o autorizacions provisionaus d’establiments daurits ath public, d’espectacles publics e d’activitats recreatives enes casi qu’er informe der organ competent entà autrejar era licéncia o autorizacion correspondenta, tot e que sigue desfavorabla, indique exprèssament qu’es deficiéncies detectades non compòrten cap de risc entara seguretat des persones ne des bens e s’acredite atau en expedient. Es licéncies o autorizacions provisionaus an una vigéncia maxima de nau mesi. Es reglaments dera Generalitat e es ordenances municipaus pòden sosméter a fiança er autrejament de licéncies o autorizacions provisionaus. 

»4. Se concorren motius d'interès public acreditats en expedient, se pòden autrejar licéncies o autorizacions d'establiments daurits ath public en immòbles catalogats o declarats d'interès culturau enes quaus tradicionaument s'an desvolopat espectacles publics o activitats recreatives, maugrat qu’es sues caracteristiques arquitectoniques non complisquen pleament es condicions tecniques establides damb caractèr generau. En aguesti casi, cau complir es requisits especifics següenti:

»a) Obtier er informe favorable der organ dera Generalitat competent en matèria de patrimòni culturau.

»b) Acreditar que demoren garantides era seguretat, era salubritat e era igièna der edifici, era qualitat des establiments, era comoditat e era proteccion des persones e era insonorizacion o d’autes mesures entà esvitar molèsties a tresaus persones.»

Article 85. Modificacion der article 31 dera Lei 11/2009

Se modifique er article 31 dera Lei 11/2009, que rèste redigit dera manèra següenta:

«Article 31. Contraròtles e revisions

»1. Es establiments daurits ath public an d’èster objècte de contraròtle de foncionament e de revisions, damb era periodicitat, eth procediment e eth contengut que s’establisquen per reglament, d’acòrd damb es critèris e es finalitats establides per article 30 e en coeréncia damb aquerò qu’establís era legislacion de contraròtle ambientau preventiu.

»2. S’es actes de verificacion o contraròtle de foncionament e de revision ac propòsen, er organ competent entà autrejar-les pòt modificar-ne es condicions especifiques o ahiger-ne de naues. Aguestes modificacions non generen dret a indemnizacion entàs titulars s’es naues condicions an per objècte eth compliment der article 35.3, o ben se son de besonh per arrason der impacte qu’era activitat pogue auer en miei ambient, era seguretat des bens e des persones o era convivéncia entre es ciutadans. Es actes de contraròtle de foncionament s’an d’incorporar ara documentacion dera licéncia o dera autorizacion.»

Article 86. Modificacion der article 32 dera Lei 11/2009

Se modifique er apartat 2 der article 32 dera Lei 11/2009, que rèste redigit dera manèra següenta:

«2. Es informes, es certificacions e es verificacions as quaus hè referéncia er apartat 1 e es actes de verificacion o contraròtle de foncionament e de revision establidi per article 31 poden èster elaborats pes madeishi servicis administratius o, s’atau ac a establit era Administracion actuanta, per entitats collaboradores dera Administracion qu’agen estat degudament acreditades, d’acòrd damb er article 18, e tanben per tecnics titulats competents per arrason dera matèria.»

Article 87. Modificacion der article 37 dera Lei 11/2009

Se modifique er apartat 4 der article 37 dera Lei 11/2009, que rèste redigit dera manèra següenta:

«4. Era revocacion e era declaracion de caducitat s’an de tramitar d’ofici, en tot dar audiéncia as interessadi e, se s’adòpte er acòrd, s’a de hèr laguens deth termini de sies mesi a compdar d’auer-les notificat era dubertura der expedient.»

Article 88. Modificacion der article 40 dera Lei 11/2009

Se modifique er apartat 2 der article 40 dera Lei 11/2009, que rèste redigit dera manèra següenta:

«2. Er ajuntament a de comunicar as organs territoriaus depenents deth departament competent en matèria d’espectacles publics e d’activitats recreatives er autrejament de licéncies municipaus d’establiments daurits ath public de caractèr permanent non desmontable e quinsevolhe modificacion, suspension, revocacion, cambi de titularitat o cambi de demorança, a efèctes de notificacions.»

Article 89. Modificacion der article 47 dera Lei 11/2009

Se modifique era letra a der article 47 dera Lei 11/2009, que rèste redigida dera manèra següenta:

«a) Daurir un establiment e hèr-i espectacles publics o activitats recreatives, o hèr modificacions, sense auer es licéncies o es autorizacions pertinents o sense auer hèt era comunicacion prealabla correspondenta, o incomplir-ne es condicions, se compòrte un risc grèu entàs persones o es bens.»

Article 90. Modificacion der article 48 dera Lei 11/2009

Se modifique era letra a der article 48 dera Lei 11/2009, que rèste redigida dera manèra següenta:

«a) Daurir un establiment e amiar-i a tèrme espectacles publics o activitats recreatives, o hèr modificacions, sense auer es licéncies o es autorizacions pertinentes o sense auer hèt era comunicacion prealabla correspondenta, o incomplir-ne es condicions, se non compòrte un risc grèu tàs persones o es bens.»

Article 91. Modificacion der article 49 dera Lei 11/2009

Se modifique er apartat 3 der article 49 dera Lei 11/2009, que rèste redigit dera manèra següenta:

«3. Ei ua fauta lèu quinsevolhe incompliment des condicions o des requisits establidi per aguesta lei e era normativa reglamentària que la desplegue, tostemp que non sigue tipificat coma falta fòrça grèu o grèu.»

Article 92. Modificacion der article 50 dera Lei 11/2009

Se modifique era letra a der article 50 dera Lei 11/2009, que rèste redigida dera manèra següenta:

«a) Ua multa de 10.001 a 100.000 èuros e, en cas de reincidéncia ena comission de fautes fòrça grèus, d’enquia 200.000 èuros.»

Article 93. Modificacion der article 51 dera Lei 11/2009

1. Se modifique era letra a der article 51 dera Lei 11/2009, que rèste redigida dera manèra següenta:

«a) Ua multa de 1.001 a 10.000 èuros e, en cas de reincidéncia ena comission de fautes grèus, d’enquia 20.000 èuros.»

2. Se modifique era letra j der article 51 dera Lei 11/2009, que rèste redigida dera manèra següenta:

«j) S’es infractors son espectadors o usatgèrs, ua multa de 151 a 500 èuros e, en cas de reincidéncia ena comission d’infraccions grèus, d’enquia 1.000 èuros.»

Article 94. Modificacion der article 52 dera Lei 11/2009

Se modifique era lletra a der article 52 dera Lei 11/2009, que rèste redigida dera manèra següenta:

«a) Ua multa de 300 a 1.000 èuros e, en cas de reincidéncia ena comission de fautes lèus, d’enquia 2.000 èuros.»

Article 95. Modificacion der article 59 dera Lei 11/2009

Se modifique er apartat 1 der article 59 dera Lei 11/2009, que rèste redigit dera manèra següenta:

«1. Es organs dera Administracion dera Generalitat competents entà exercir es potestats sancionadores que li atribusís aguesta lei son es organs centraus e territoriaus dependents deth departament competent en matèria d’espectacles publics e d’activitats recreatives.»

Capítol V. Modificacion dera Lei 34/2010, der 1 d’octobre, de regulacion des hèstes tradicionaus damb bòs
Article 96. Modificacion der article 6 dera Lei 34/2010

Se modifiquen es letres d e g der article 6.1 dera Lei 34/2010, que rèsten redigides dera manèra següenta:

«d) Eth certificat deth tecnic o tecnica municipau o dera persona o entitat qu’age era competéncia en quau cònste exprèssament qu’es installacions e es elements constructius a on se harà er espectacle complissen es condicions de seguretat e soliditat sufisentes.»

«g) Eth certificat expedit per ua companhia d’assegurances en quau cònste qu’era empresa o entitat organizadora a soscrit ua polissa d’assegurança d’accidents e responsabilitat civiu entà corbir es possibles sinistres durant era celebracion der espectacle, qu’a d’includir, coma minim, era cobertura següenta:

»Prumèr. Assegurança d’accidents que corbisque a toti es participants e assistents, includidi es membres dera comission de bòs e eth professionau taurin o era professionau taurina que desvolope es trabalhs d’expèrt en bòs en espectacle, damb es condicions minimes següentes:

»– Assisténcia sanitària illimitada de toti es participants e assistents, que ne corbisque totes es despenses sanitàries.

»– Polissa d’assegurança en cas de decès: 12.000 èuros.

»– Polissa d’assegurança en cas d’invaliditat permanenta absoluda e parciau: 24.000 èuros.

»Dusau. Polissa d’assegurança de responsabilitat civiu, per damatges produsidi a tresaus non participants, damb un capitau minim assegurat de:

»– 300.000 èuros per sinistre.

»– 150.000 èuros per victima.

»– 60.000 èuros per damatges materiaus.

»En cas qu’era assegurança contractada resulte insufisenta, n’a de respóner era empresa o entitat organizadora o promotora dera hèsta.»

Títol VI. Encastre sociau e sanitari

Capítol I. Modificacion dera Lei 31/1991, deth 13 de desembre, d’ordenacion farmaceutica de Catalonha
Article 97. Modificacion der article 6 dera Lei 31/1991

Se modifique er apartat prumèr der article 6.g dera Lei 31/1991, que rèste redigit dera manèra següenta:

«Prumèr. Enes airaus basics de salut de montanha e ruraus e semiurbans, era naua oficina de farmàcia s’a de plaçar seguint es critèris següents, es dus prumèrs aplicats per orde de prioritat, era aplicacion des quaus non conferís drets indemnizatòris:

»1) En municipi der airau en quau era proporcion d’abitants per oficina de farmàcia sigue superiora a 2.500 abitants, en tot compdabilizar-i era oficina de farmàcia sollicitada. En cas que i age mès d’un municipi en aguestes condicions, en municipi en quau era proporcion sigue superiora ara des auti municipis, en tot compdabilizar-i en tot cas era oficina de farmàcia sollicitada en cadun des municipis.

»2) En un municipi sense oficina de farmàcia o en municipi der airau basic en quau era proporcion d’abitants per oficina de farmàcia sigue superiora ara des auti municipis que la conformen, en tot compdabilizar-i era oficina de farmàcia sollicitada en cadun des municipis.

»3) Entà determinar er emplaçament dera farmàcia sollicitada d’acòrd damb es critèris nomentadi, en cas de municipis non pertanhents ena sua totalitat ar airau basic de salut a on correspongue era autorizacion, s’an de compdabilizar es oficines de farmàcia e abitants dera part deth municipi que pertanh ad aguest airau basic de salut.»

Article 98. Modificacion der article 8 dera Lei 31/1991

Se modifique er article 8 dera Lei 31/1991, que rèste redigit dera manèra següenta:

«Article 8. Traslats

»1. Eth titular o era titular d’ua oficina de farmàcia plaçada en un airau basic urban sonque pòt sollicitar eth traslat d’aguesta oficina laguens deth madeish airau basic, o en un aute airau basic deth madeish municipi en quau se tròbe, tostemp qu’era proporcion d’abitants per oficina de farmàcia der airau ath quau se vò trasladar non sigue inferiora, un viatge efectuat eth traslat, ar airau de provenença e tostemp qu’aguest traslat non dèishe sense oficina de farmàcia un airau basic de salut.

»2. Eth titular o era titulara d’ua oficina de farmàcia plaçada en un airau basic rurau e semiurban o en un airau basic de montanha sonque pòt sollicitar eth traslat d’aguesta oficina laguens deth madesh municipi en quau ei plaçada, o en un aute municipi deth madeish airau basic, tostemp que non i age ua oficina de farmàcia ja installada e aguest traslat non dèishe sense oficina de farmàcia un airau basic de salut.

»3. En traslat volontari d’oficina de farmàcia damb cambi d’airau basic de salut, s’an en compde, prioritàriament, es sollicituds d’autorizacion entara installacion de naues oficines de farmàcia correspondentes ar airau basic ath quau se preten eth traslat presentades abans dera sollicitud de traslat.

»4. En cas de traslat volontari s’an de respectar es distàncies fixades en article 6.g.dusau d’aguesta lei. Enes autes dues modalitats se pòt fixar per reglament ua distància menora respècte ara rèsta d’oficines de farmàcia, que en cap cas non a d’èster menora de cent vint-e-cinc mètres.

»5. Enes traslats provisionaus non an tracte prioritari ne es sollicituds d’autorizacion entara installacion de naues oficines de farmàcia ne es sollicituds d’autorizacion de locaus de naues oficines de farmàcia autorizades formulades abans dera sollicitud deth traslat.

»6. Enes traslats forçadi e enes trasllats volontaris que non compòrten cambi d’airau basic de salut non an tracte prioritari es sollicituds d’autorizacion de naues oficines de farmàcia. Òc qu’an prioritat es sollicituds d’autorizacion de locau de naues oficines de farmàcia era autorizacion des quaus a esdevengut fèrma en via administrativa abans dera sollicitud de traslat.

»7. S’an de determinar per reglament es condicions deth traslat, que pòt èster volontari, forçat o provisionau.»

Article 99. Addicion d’ua disposicion addicionau ara Lei 31/1991

S’ahig ua disposicion addicionau, era quatau, ara Lei 31/1991, damb eth tèxte següent:

«Quatau 

»1. Enes procediments administratius d’autorizacion entara installacion e eth cambi de titularitat de farmaciòles e d’autorizacion entara installacion de naues oficines de farmàcia, e sens perjudici dera obligacion dera Administracion de dictar era resolucion exprèssa pertinenta, eth venciment deth termini de nau mesi sense que s’age notificat era resolucion exprèssa legitime ara persona interessada entà enténer desestimada per silenci administratiu era sua sollicitud.

»2. Enes procediments administratius d’autorizacion correspondenti ath traslat d’oficines de farmàcia, locaus d’oficina de farmàcia e tancament d’oficines de farmàcia, e sens perjudici dera obligacion dera Administracion de dictar era resolucion exprèssa pertinenta, eth venciment deth termini de sies mesi sense que s’age notificat era resolucion exprèssa legitime ara persona interessada entà enténer desestimada per silenci administratiu era sua sollicitud.

»3. Enes procediments administratius d’establiment d’oraris e vacances e organizacion des servicis d’urgéncia, e sens perjudici dera obligacion dera Administracion de dictar era resolucion exprèssa pertinenta, eth venciment deth termini de dus mesi sense que s’age notificat era resolucion exprèssa legitime era persona interessada entà enténer desestimada per silenci administratiu era sua sollicitud.»

Capítol II. Modificacion dera Lei 25/2002, deth 25 de novembre, de mesures de supòrt ath retorn des catalans emigradi e as sòns descendents, e de dusau modificacion dera Lei 18/1996
Article 100. Modificacion der article 2 dera Lei 25/2002

Se modifique er apartat 2 der article 2 dera Lei 25/2002, que rèste redigit dera manèra següenta:

«2. Aguesta lei establís, entà arténher eth sòn objectiu, ua prestacion economica consistenta en ua subvencion de pagament unic e un conjunt d’actuacions d’informacion e orientacion en diuèrsi encastres, com eth des servicis sociaus, eth laborau, eth dera formacion o eth der abitatge.»

Article 101. Modificacion der article 3 dera Lei 25/2002

Se modifique er article 3 dera Lei 25/2002, que rèste redigit dera manèra següenta:

«Article 3. Condicion de retornat o retornada

»1. As efèctes de çò qu’establís aguesta lei, an era condicion de persones retornades e, per tant, eth dret a acuelher-se as actuacions qu’establís eth Plan d’ajuda ath retorn es persones que s’indiquen a continuacion, tostemp que complisquen es condicions der article 6:

»a) Es persones damb nacionalitat espanhòla que retornen d’un estat estrangèr e qu’abans d’emigrar agen agut eth darrèr vesiatge administratiu en Catalonha.

»b) Es persones neishudes en Catalonha que sigueren evacuades o ben qu’agueren d’exiliar-se’n per arrasons politiques e que mantien era sua residéncia en estrangèr.

»c) Es parelhes o es persones que, d’acòrd damb era legislacion catalana, agen era condicion de parelha establa des persones as quaus hèn referéncia es apartats a e b, e es descendents d’aguestes enquiath segon grad de consanguinitat.

»2. Es sollicituds d’ua madeisha unitat familiara o nuclèu de convivéncia se tramiten en un unic expedient administratiu.»

Article 102. Modificacion der article 4 dera Lei 25/2002

Se modifique er article 4 dera Lei 25/2002, que rèste redigit dera manèra següenta:

«Article 4. Aqueriment e pèrta dera condicion de retornat o retornada

»1. Era condicion de retornat o retornada s’a de sollicitar en termini des sies mesi següents ath sòn retorn tà Catalonha.

»2. As efèctes de çò qu’establís aguesta lei, s’enten qu’era condicion de retornat o retornada se pèrd passadi dus ans dera data deth retorn definitiu tà Catalonha.»

Article 103. Derogacion der article 5 dera Lei 25/2002

Se derògue er article 5 dera Lei 25/2002.

Article 104. Modificacion der article 6 dera Lei 25/2002

Se modifique er article 6 dera Lei 25/2002, que rèste redigit dera manèra següenta:

«Article 6. Requisits

»1. Es persones as quaus hè referéncia er article 3 an de complir es condicions següentes:

»a) Auer mès de dètz-e-ueit ans.

»b) Auer residit en un estat estrangèr, coma minim, sies ans continuats immediatament anteriors ath retorn tà Catalonha; o auer residit en un estat estrangèr dètz ans non continuats, e d’aguesti, es quate darrèrs immediatament anteriors ath retorn tà Catalonha.

»c) Èster empadronades en quinsevolhe des municipis de Catalonha.

»2. Es persones que son beneficiàries de quinsevolhe auta ajuda economica publica derivada dera sua condicion de retornades non an dret a acuelher-se, pes madeishi concèptes, a cap auta ajuda ath retorn.»

Article 105. Modificacion der article 8 dera Lei 25/2002

Se modifique er article 8 dera Lei 25/2002, que rèste redigit dera manèra següenta:

«Article 8. Actuacions

»Es ajudes entara integracion des persones retornades que patisquen ua situacion de desproteccion per arrasons de biais socioeconomic se recuelhen en Plan d’ajuda ath retorn, que consistís ena informacion e era orientacion sus bères ues o totes es actuacions següentes:

»a) Es servicis e es prestacions publics que faciliten era integracion en Catalonha.

»b) Era prestacion economica de pagament unic enes tèrmes e es condicions establides per article 9.

»c) Era formacion ocupacionau.

»d) Era insercion laborau, per miei deth Servici d’Aucupacion de Catalonha, e er accès a plans d’ocupacion.

»e) Eth trabalh per compde pròpri e era autoaucupacion per miei de cooperatives e societats laboraus en Catalonha.

»f) Es accions formatives qu’establís era lei 10/2010, deth 7 de mai, d’acuelhuda des persones immigrades e des retornades tà Catalonha.

»g) Er abitatge sociau.

»h) Era renda minima d’insercion.

»i) Era obtencion dera nacionalitat espanhòla.

»j) Era omologacion e era convalidacion autant de títols e d’estudis oficiaus com deth permís de condusir.

»k) Totes es autes actuacions que siguen considerades pertinentes.»

Article 106. Modificacion der article 9 dera 25/2002

Se modifique er article 9 dera Lei 25/2002, que rèste redigit dera manèra següenta:

«Article 9. Prestacion economica

»1. Es persones qu’an era condicion de retornades, d’acòrd damb aquerò qu’establís es articles 3 e 6, e qu’acrediten ua situacion de necessitat economica d’acòrd damb aquerò qu’establís er apartat 2, an dret a ua prestacion economica consistenta en ua subvencion de pagament unic.

»2. Ar efècte d’acreditar era situacion de necessitat economica, s’enten que i a manca de recorsi quan es ingrèssi personaus des dotze mesi anteriors ara sollicitud siguen inferiors ar indicador de renda de sufiséncia vigent en Catalonha. Aguesta quantitat s’incremente d’un 30% per cada membre dera unitat familiara o dera unitat de convivéncia que non a patrimòni ne ingrèssi.

»3. Er impòrt dera prestacion equivau ath 12% der indicador de renda de sufiséncia fixat annaument pera Lei de pressupòsti dera Generalitat.

»4. Era prestacion economica establida per aguesta lei non ei transmissibla e non pot èster embargada, ne retenguda, ne dada en garantia de cap obligacion.»

Article 107. Derogacion de dues disposicions addicionaus dera Lei 25/2002

Se deròguen es disposicions addicionaus dusau e tresau dera Lei 25/2002.

Capítol III. Modificacion dera Lei 12/2007, der 11 d’octobre, de servicis sociaus

Article 108. Modificacion der article 50 dera Lei 12/2007

S’ahig ua lletra,era l, ar apartat 2 der article 50 dera Lei 12/2007, damb eth tèxte següent:

«l) Coordinar es politiques publiques en matèria de servicis sociaus, velhar pera sua equitat territoriau e articular-les damb es sistèmes d’educacion, salut, cultura, aucupacion, abitatge e justícia.»

Article 109. Modificacion der article 51 dera Lei 12/2007

Se modifique er apartat 6 der article 51 dera Lei 12/2007, que rèste redigit dera manèra següenta:

«6. En Conselh Generau de Servicis Sociaus i a d’auer representants des departaments vinculats damb es servicis sociaus, des entitats locaus per miei des sues associacions representatives, des usatgèrs, des entitats representatives des interèssi ciutadans, empresariaus, sindicaus e professionaus, des hemnes e des entitats d’iniciativa sociau. Eth nombre de representants des entitats locaus a d’èster ampli respècte deth nombre totau de membres deth Conselh, atengudes es sues competéncies en matèria de servicis sociaus.»

Article 110. Modificacion der article 70 dera Lei 12/2007

Se modifiquen es apartats 1, 2 e 3 der article 70 dera Lei 12/2007, que rèsten redigits dera manèra següenta:

«1. Es entitats d’iniciativa privada pòden formar part deth Hilat de Servicis Sociaus d’Atencion Publica, tara quau causa an d’èster acreditades pera administracion competenta en matèria de servicis sociaus.

»2. Entà obtier era acreditacion, era entitat d’iniciativa privada a d’èster autorizada administrativament e inscrita en Registre d’Entitats, Servicis e Equipaments Sociaus e complir toti es requisits establidi reglamentàriament entà cada tipologia de servicis sociaus.

»3. Era acreditacion pòt comportar eth dret a prestar servicis damb finançament public, d’acòrd damb aquerò qu’establís era normativa de servicis sociaus e era normativa especifica aplicabla. Aguesta prestacion de servicis s’a de definir per miei d’un convèni de collaboracion entre era entitat acreditada e era administracion competenta en matèria de servicis sociaus.»

Article 111. Modificacion der article 71 dera Lei 12/2007

Se modifiquen es apartats 1 e 2 der article 71 dera Lei 12/2007, que rèsten redigits dera manèra següenta:

«1. Es entitats d’iniciativa privada, d’acòrd damb aquerò que s’establís per reglament, an de sollicitar ua autorizacion entara prestacion de servicis sociaus.

»2. Era autorizacion administrativa des servicis de titularitat privada correspon ath departament competent en matèria de servicis sociaus e a coma finalitat garantir eth compliment des requisits establidi pera normativa de servicis sociaus e pera normativa sectoriau correspondenta.

»Era autorizacion administrativa des nomentats servicis compòrte era inscripcion d’ofici en Registre d’Entitats, Servicis e Establiments Sociaus. S’an d’establir per reglament es donades qu’an de constar en nomentat Registre restacades as entitats e as servicis.»

Article 112. Derogacion der article 72 dera Lei 12/2007

Se derògue er article 72 dera Lei 12/2007.

Article 113. Modificacion der article 89 dera Lei 12/2007

Se modifique er article 89 dera Lei 12/2007, que rèste redigit dera manèra següenta:

«Article 89. Activitats sosmetudes a contraròtle
»1. Era prestacion de servicis sociaus ei subjècta a contraròtle administratiu. Es servicis e es establiments an d’auer era autorizacion correspondenta entà complir es sues activitats, d’acòrd damb çò qu’establís aguest article, e an de besonh tanben era autorizacion entà modificar era sua estructura foncionau o era sua capacitat assistenciau, entà cambiar de plaçament o de titularitat e entath cessament temporau o definitiu deth foncionament.

»2. Era autorizacion de servicis e establiments de titularitat publica requerís er acòrd de creacion dera administracion titulara e compòrte era inscripcion en Registre d’Entitats, Servicis e Establiments Sociaus.

»3. Era autorizacion des servicis que se balhen en establiments sociaus de titularitat privada requerís d’ua licéncia municipau entar inici dera activitat e compòrte era inscripcion en Registre d’Entitats, Servicis e Establiments Sociaus.

»4. Era autorizacion de servicis sociaus que non an de besonh un establiment entà complir damb era sua activitat compòrte era inscripcion en Registre d’Entitats, Servicis e Establiments Sociaus.

»5. Un viatge transcorrut eth termini entà resòlver eth procediment d’autorizacion administrativa de servicis sociaus sense que s’age notificat era resolucion ara persona interessada, aguesta pòt enténer desestimada era sollicitud.»

Article 114. Modificacion der article 96 dera Lei 12/2007

Se modifique er article 96 dera Lei 12/2007, que rèste redigit dera manèra següenta:

«Article 96. Infraccions lèus

»Son infraccions lèus:

»a) Non portar eth libre de registre d’usatgèrs des servicis o non auer-lo actualizat degudament d’acòrd damb es requisits que exigís era normativa reguladora.

»b) Modificar o incomplir es condicions qu’an motivat era autorizacion administrativa de foncionament, se se complissen es condicions materiaus o foncionaus legaument exigibles.

»c) Cessar ena prestacion deth servici, autorizat prealablament, sense autorizacion administrativa o sense comunicar ara Administracion es alternatives aufrides as usatgèrs damb dus mesi d’auança.
»d) Incomplir era obligacion legaument establida de formacion deth personau necessària entar exercici des foncions dera entitat.

»e) Non auer taulèu d’anoncis o publicar-i informacion que non s’ajuste ad aquerò qu’establís era normativa o que non s’ajuste ara realitat deth foncionament deth servici o der establiment.

»f) Incomplir era normativa reguladora des condicions materiaus e foncionaus minimes qu’an de complir es servicis e es establiments, s’er incompliment non vulnère es drets des usatgèrs, non met en perilh era sua salut o seguretat e tostemp qu’aguesta lei non tipifique exprèssament aguestes infraccions coma grèus o fòrça grèus.»
Article 115. Modificacion der article 97 dera Lei 12/2007

Se modifique er article 97 dera Lei 12/2007, que rèste redigit dera manèra següenta:

«Article 97. Infraccions grèus

»Son infraccions grèus:

»a) Non auer eth programa individualizat d’atencion e d’activitats, es protocòls d’actuacion e es registres preceptius, o qu’aguesti non s’ajusten ara normativa.

»b) Non auer o non aplicar eth reglament de regim interior enes tèrmes establidi pera normativa de servicis sociaus, o non auer soscrit eth contracte assistenciau damb er usatgèr o usatgèra o incomplir-ne es pactes, o qu’eth contracte non s’ajuste ara normativa.

»c) Non mantier er establiment o er equipament en condicions d’igièna, salubritat e confòrt.

»d) Non disposar dera programacion de diètes supervisada pera persona responsabla dera organizacion igienicosanitària, qu’era programacion non establisque es nutrients e eth valor caloric necessari totau diari, qu’es menús premanidi non s’ajusten ara programacion o qu’era programacion non s’ajuste as besonhs recuelhudi en expedient assistenciau.

»e) Incomplir o modificar eth regim de prètzi enes tèrmes establidi reglamentàriament.

»f) Non auer er expedient assistenciau de cada usatgèr o usatgèra, o d’auti documents que determine era normativa, degudament actualizadi e damb eth contengut requerit.

»g) Incomplir era normativa reguladora der accès as servicis.

»h) Superar eth limit d’aucupacion d’usatgèrs en espacis d’us comun, activitats e convivéncia d’acòrd damb es critèris qu’establís era normativa reguladora des condicions materiaus minimes des establiments.

»i) Non compareisher enes oficines dera Administracion quan ac demane era Inspeccion de Servicis Sociaus damb un requeriment degudament notificat o non aportar era documentacion requerida.

»j) Vulnerar eth dret des usatgèrs, o, s’escatz, de qui n’age era representacion legau o era guarda, a èster informats des aspèctes assistenciaus e de salut e a préner part enes organs de participacion democratica, quan correspongue.

»k) Dificultar injustificadament as usatgèrs eth gaudiment des drets qu’arreconeish aguesta lei, se non son infraccions tipificades coma fòrça grèus e, en particular es qu’arreconeishen es letres b, c, h, i, j, k e q der apartat 1, e er apartat 2, der article 12.

»l) Non cuedar era ròba e es objèctes d’us personau des usatgèrs.»

Article 116. Modificacion der article 98 dera Lei 12/2007

Se modifique er article 98 dera Lei 12/2007, que rèste redigit dera manèra següenta:

«Article 98. Infraccions fòrça grèus

»Son infraccions fòrça grèus:

»a) Deishar es servicis o er establiment sense eth personau responsable qu’assegure qu’eth servici se contunhe hènt corrèctament, se se compròve que non s’atien es besonhs des usatgèrs.

»b) Incomplir era normativa reguladora dera qualificacion e era dedicacion deth personau, o non garantir era atencion dirècta contunhada. 
»c) Superar eth limit d’aucupacion d’usatgèrs o de lhets en un dormitòri, plaçar lhets o d’auti mòbles entà dromir en un espaci inapropiat coma dormitòri, o hèr naui ingrèssi de persones residentes dempús d’auer estat notificada ua resolucion administrativa de barrament.

»d) Non auer er establiment adequat ath grad d’invaliditat des usatgèrs o obstaculizar-ne era libertat de moviments o eth contacte damb er exterior.

»e) Exercir quinsevolhe forma de pression sus es usatgèrs, familiars o denonciants damb era finalitat de prejudiciar era accion inspectora.

»f) Incomplir es requeriments d’esmenda o de mesures correctores imposades pera Administracion, se demore afectada era seguretat des usatgèrs.

»g) Balhar es servicis o cambiar-ne eth plaçament sense autorizacion administrativa, o modificar-ne eth contengut, damb relacion ara autorizacion, incomplint es condicions materiaus o foncionaus.

»h) Ocultar era vertadèra naturalesa deth servici sociau que se da damb era finalitat d’eludir era aplicacion dera normativa correspondenta.

»i) Incomplir era normativa reguladora des condicions materiaus e foncionaus minimes qu’an de complir es servicis e es establiments, s’er incompliment met en perilh era salut o era seguretat des usatgèrs.

»j) Tractar es usatgèrs sense era consideracion o eth respècte deguts ara sua dignitat, intimitat o situacion psiquica e fisica, o de manèra discriminatòria, ja sigue de paraula, per accion o per omission.

»k) Imposar as usatgèrs un orari deth tot inadequat per çò que hè ath descans o as minjars d’acòrd damb es estandards de vida sociaument admetudi.

»l) Imposar dificultats injustificades as usatgèrs entath gaudiment des drets qu’arreconeishen es letres a, d, e, f, g, l, m, n e o der article 12.1.

»m) Incomplir es condicions relatives ara igièna, ara salut e ara administracion corrècta des medicaments e ar accès as recorsi sanitaris de besonh.

»n) Immobilizar o restringir era capacitat fisica o intellectuau des usatgèrs, per mejans mecanics o farmacologics, sense prescripcion medicau qu’indique era durada dera contencion, es pautes de mobilizacion e era sua revision, damb excepcion des casi de perilh establidi pera letra p der article 12.1. Constituís ua infraccion identica eth hèt de non aplicar aguestes mesures en cas qu’agen estat prescrites.

»o) Servir aliments en quantitat insufisenta, que non siguen apropiadi tara dièta prescrita o que non complisquen es condicions igieniques, nutritives e de valor caloric, especiaument es minjars triturats.

»p) Obstaculizar era accion inspectora des servicis non permetent er accès ar establiment, as dependéncies e as documents o en tot meter-i empediments, e obstaculizar era comunicacion liura damb es usatgèrs, trabalhadors o responsables.

»q) Faussejar donades ara Inspeccion de Servicis Sociaus.»

Article 117. Modificacion der article 99 dera Lei 12/2007

Se modifique er article 99 dera Lei 12/2007, que rèste redigit dera manèra següenta:

«Article 99. Sancions

»1. Es infraccions lèus se pòden sancionar damb ua amonestacion o damb ua multa, o andues ara ora, per ua quantitat equivalenta ar impòrt der indicador de renda de sufiséncia correspondent a un periòde d’entre un mes e tres mesi

»2. Pera comission d’infraccions grèus se pòt imposar un des sancions següentes o mès d’ua:

»a) Multa per un quantitat equivalenta ar impòrt der indicador de renda de sufiséncia correspondent a un periòde d’entre tres mesi e un dia e sèt mesi.

»b) Inabilitacion temporau per un periòde d’enquia cinc ans deth director o directora o dera persona responsabla igienicosanitària deth servici.

»c) Proïbicion de finançament public per un periòde maxim de dus ans.

»d) Barrament totau o parciau der establiment o suspension totau o parciau dera prestacion de servicis o deth compliment d’activitats, per un periòde d’un an.

»3. Pera comission d’infraccions fòrça grèus se pòt imposar ua des sancions següentes o mès d’ua:

»a) Multa per ua quantitat equivalenta ar impòrt der indicador de renda de sufiséncia correspondent a un periòde d’entre sèt mesi e un dia e dètz mesi.

»b) Inabilitacion definitiva o temporau per un periòde superior a cinc ans e non superior a dètz ans deth director o directora o dera persona responsabla igienicosanitària deth servici.

»c) Proïbicion de finançament public per un periòde superior a dus ans e inferior a cinc ans.

»d) Barrament totau o parciau der establiment o suspension totau o parciau dera prestacion de servicis o deth compliment d’activitats, per un periòde superior a un an e non superior a cinc ans.

»e) Cancellacion totau o parciau dera autorizacion dera operativitat sociau dera entitat.

»4. Er organ sancionador pòt acordar de publicar es sancions fèrmes en Diari Oficial de la Generalitat de Catalunya o comunicà’c as usatgèrs.»

Article 118. Addicion d’ua disposicion addicionau ara Lei 12/2007

S’ahig ua disposicion addicionau, era dètzau, ara Lei 12/2007, damb eth tèxte següent:

«Dètzau. Aplicacion deth silenci administratiu negatiu a determinats procediments

»1. Enes procediments de reconeishement deth grad d’invaliditat, deth besonh d’assisténcia de ua auta persona entà realizar es actes essenciaus dera vida vidanta o dera dificultat entà utilizar transpòrts publics collectius, era persona interessada a d’enténer desestimada era sollicitud un viatge transcorrut eth termini entà notificar era resolucion sense que s’age produsit era notificacion.

»2. En marc de çò qu’establissen era Lei der Estat 30/1992, deth 26 de noveme, de regim juridic des administracions publiques e deth procediment administratiu comun, e era disposicion finau prumèra, apartat 2, dera Lei der Estat 39/2006, deth 14 de deseme, de promocion dera autonomia personau e atencion as persones en situacion de dependéncia, un còp transcorrut eth termini establit sense que s’age notificat era resolucion exprèssa de reconeishement des prestacions deth sistèma catalan d’autonomia e atencion ara dependéncia, era persona interessada a d’enténer desestimada era sollicitud.»

Capítol IV. Modificacion dera Lei 19/2009, deth 26 de noveme, der accès ar entorn des persones acompanhades de gossets d’assistència

Article 119. Modificacion der article 8 dera Lei 19/2009

Se modifique era letra d der article 8.1 dera Lei 19/2009, que rèste redigida dera manèra següenta:

«d) S’evidéncien mautractaments ath gosset sancionables d’acòrd damb eth tèxte rehonut dera Lei de proteccion des animaus, aprovat peth Decrèt legislatiu 2/2008, deth 15 d’abriu, o era nòrma que lo remplace.»

Article 120. Modificacion der article 31 dera Lei 19/2009

1. Se modifique er apartat 1 der article 31 dera Lei 19/2009, que rèste redigit dera manèra següenta:

«1. Es competéncies d’incoacion e resolucion des expedients sancionadors emparats per aguesta lei corresponen ara entitat o ar organ que gestione es prestacions en matèria d’assisténcia e servicis sociaus. Era instruccion d’aguesti expedients s’a d’encomanar ar organ qu’a atribusida aguesta foncion ena estructura organica deth departament competent en matèria de servicis sociaus.»

2.Se modifique er apartat 3 der article 31 dera Lei 19/2009, que rèste redigit dera manèra següenta:

«3.Es expedients sancionadors per fautes tipificades en tèxte rehonut dera Lei de proteccion des animaus, aprovat peth Decrèt legislatiu 2/2008, deth 15 d’abriu, o pera nòrma que lo remplace, son tramitats e resolvuts pes organs determinats en aguestes nòrmes.»

Capítol V. Modificacion dera Lei 33/2010, der 1 d’octobre, de politiques de joenessa
Article 121. Modificacion der article 9 dera Lei 33/2010

Se modifiquen es lletres e e f e s’ahig ua naua letra, era f’, ar article 9 dera Lei 33/2010, que rèsten redigides dera manèra següenta:

«e) Elaborar e gestionar eth cens d’equipaments e servicis jovenils regulat per article 34, e balhar assisténcia e cooperacion as equipaments e servicis jovenils que i siguen includidi.

»f) Regular per reglament, s’escatz, es equipaments e servicis jovenils que, pera sua naturalesa especiau e peth caractèr public des sues foncions, ac requerisquen.

»f’) Ordenar, inscríuer e gestionar eth cens d’entitats joveniles regulat per article 41.»

Article 122. Modificacion der article 33 dera Lei 33/2010

Se modifique er apartat 3 der article 33 dera Lei 33/2010, que rèste redigit dera manèra següenta:

«3. Es equipaments jovenils son es espacis fisics de titularitat des administracions publiques o entitats sense afan de lucre a on se balhen es servicis jovenils. As equipaments jovenils tanben s’i acuelhen e s’i dinamizen es entitats joveniles.»

Article 123. Modificacion der article 34 dera Lei 33/2010

Se modifique er article 34 dera Lei 33/2010, que rèste redigit dera manèra següenta:

«Article 34. Cens d’equipaments e servicis jovenils

»1. Era Administracion dera Generalitat, mejançant eth departament competent en matèria de joenessa, a d’organizar e mantier un cens d’equipaments e servicis jovenils. Eth departament competent en matèria de joenessa a de regular per orde deth conselhèr o conselhèra eth cens d’equipaments e servicis jovenils e a de velhar pera coordinacion damb era rèsta d’organismes e institucions.

»2. Er objècte deth cens ei de recuélher de manèra ordenada e sistematizada es equipaments e servicis jovenils existents en Catalonha.

»3. Era finalitat deth cens ei difóner es equipaments e servicis jovenils disponibles, ajudar a hèr eth diagnostic des mancances e hèr-ne eth tractament estadistic damb er objectiu de milhorar es politiques de joenessa. Eth cens a de constituir era basa entà elaborar eth mapa generau d’esturments d’execucion des politiques de joenessa.

»4. Pòden èster objècte de regulacion especifica e, s’escatz, d’un registre pròpri, determinades modalitats d’equipaments o servicis jovenils, en tot tier en compde era sua naturalesa especiau e eth caractèr public des sues foncions.»

Article 124. Modificacion der article 35 dera Lei 33/2010

Se modifiquen eth títol e er apartat 1 der article 35 dera Lei 33/2010, que rèsten redigits dera manèra següenta:

«Article 35. Supòrt public as servicis e equipaments jovenils inscrits en cens d’equipaments e servicis jovenils.
»1. Es podèrs publics qu’amien a tèrme politiques de joenessa an de promòir era creacion e er assolidament des equipaments e servicis jovenils basant-se en cens d’equipaments e servicis jovenils. Eth supòrt public as servicis e equipaments jovenils inscrits en aguest cens s’a de concretar en ua cooperacion tecnica e un supòrt economic preferent respècte des que non i son inscrits.»

Article 125. Modificacion der article 41 dera Lei 33/2010

Se modifique er article 41 dera Lei 33/2010, que rèste redigit dera manèra següenta:

«Article 41. Cens d’entitats joveniles

»1. Eth cens d’entitats joveniles ei adscrit ath departament competent en matèria de joenessa.

»2. Eth foncionament deth cens d’entitats joveniles e es formes d’accès, d’inscripcion e de cancellacion se regulen per orde.

»3. Era inscripcion ath cens d’entitats joveniles non a foncions constitutives.

»4. Er organ competent en matèria de joenessa s’a de coordinar damb era rèsta d’administracions publiques, e tanben damb er organ dera Administracion dera Generalitat encargat de gestionar eth Registre generau d’associacions, entà garantir era actualizacion des donades deth cens d’entitats joveniles.

»5. As entitats inscrites en cens d’entitats joveniles se les arreconeish:
»a) Era capacitat d’interlocucion, en encastre territoriau e sectoriau que les correspongue.

»b) Era capacitat de participar enes organs consultius des administracions publiques quan aguestes ac requerisquen.

»c) Era possibilitat de recéber subvencions dera Administracion dera Generalitat.»

Article 126. Modificacion dera disposicion transitòria cincau dera Lei 33/2010

Se modifique era disposicion transitòria cincau dera Lei 33/2010, que rèste redigida dera manèra següenta:

«Cincau. Orde deth Cens d’entitats joveniles dera Direccion Generau de Joenessa
»En termini de dus ans a compdar dera entrada en vigor d’aguesta lei, eth Govèrn a d’adaptar era orde deth Cens d’entitats joveniles dera Direccion Generau de Joenessa as disposicions d’aguesta lei.»

Article 127. Modificacion dera disposicion transitòria siesau dera Lei 33/2010

Se modifique era disposicion transitòria siesau dera Lei 33/2010, que rèste redigida dera manèra següenta:

«Siesau. Reglament deth Cens d’equipaments e servicis jovenils
»En termini de dus ans a compdar dera entrada en vigor d’aguesta lei, eth Govèrn a de regular per reglament eth Cens d’equipaments e servicis jovenils.»

Article 128. Modificacion dera disposicion transitòria setau dera Lei 33/2010

Se modifique era disposicion transitòria setau dera Lei 33/2010, que rèste redigida dera manèra següenta:

«Setau. Reglament deth Hilat nacionau d’emancipacion jovenila
»En termini de dus ans a compdar dera entrada en vigor d’aguesta lei, eth Govèrn a d’aprovar eth reglament deth Hilat nacionau d’emancipacion jovenila.»

Capítol VI. Modificacion dera Lei 14/2010, deth 27 de mai, des drets e es oportunitats ena enfància e era adolescéncia

Article 129. Modificacion der article 157 dera Lei 14/2010

S’ahig ua letra, era h, ar article 157 dera Lei 14/2010, damb eth tèxte següent:

«h) Incomplir, es progenitors, tutors o cuedadors der infant o adolescent, durant era tramitacion d’un expedient de desemparament, era obligacion establida per article 106.4 de comparéisher ena sedença administrativa ara quau se les convòque, quan non constituïsque ua infraccion grèu.»

Article 130. Modificacion der article 158 dera Lei 14/2010

S’ahigen quate letres era p, era q, era r e era s, ar article 158 dera Lei 14/2010, damb eth tèxte següent:

«p) Incomplir, es ciutadans qu’an coneishement dera situacion de desemparament ena quau se tròbe un infant o adolescent, eth déuer de comunicacion establit per article 100.1, quan non constituïsque ua infraccion fòrça grèu.
»q) Incomplir, bèth un des progenitors o bèra ua des persones qu’exercissen era tutoria o era guarda der infant o adolescent, durant era tramitacion d’un expedient de desemparament, era obligacion establida per article 106.4 de comparéisher ena sedença administrativa ara quau se les convòque quan er incompliment compòrte o pogue comportar un perilh grèu o fòrça grèu entara integritat fisica o psiquica deth menor o dera menor d’edat.

»r) Obstaculizar o impossibilitar era execucion des mesures de proteccion acordades pera entitat publica competenta en matèria de desemparament, quan non constituïsque ua infraccion fòrça grèu.

»s) Incomplir, es pares, tutors o cuedadors d’un menor, es requeriments dera entitat o organisme qu’a d’elaborar o enviar informes de seguiment postadoptiu o de seguiment de d’autes mesures protectores prealables ara adopcion, ena forma e eth temps determinats pera legislacion aplicabla, o ben obstaculizar era actuacion dera entitat o organisme damb relacion ara elaboracion o ar enviament des informes nomentadi.»

Article 131. Modificacion der article 159 dera Lei 14/2010

S’ahigen dues letres, era g e era h, ar article 159 dera Lei 14/2010, damb eth tèxte següent:

«g) Incomplir, es ciutadans qu’an coneishement dera situacion de desemparament ena quau se tròbe un infant o adolescent, eth déuer de comunicacion establit per article 100.1, quan er incompliment compòrte o pogue comportar un perilh grèu o fòrça grèu entara integritat fisica o psiquica deth menor o dera menor d’edat.

»h) Obstaculizar o impossibilitar era execucion des mesures de proteccion acordades pera entitat publica competenta en matèria de desemparament quan era situacion compòrte o pogue comportar un perilh grèu o fòrça grèu entara integritat fisica o psiquica deth menor o dera menor d’edat.»

Article 132. Modificacion der article 161 dera Lei 14/2010

Se numère coma apartat 1 er apartat unic der article 161 dera Lei 14/2010, e s’ahig un apartat nau, eth 2, damb eth tèxte següent:

«2. Enes casi que’n hèn referéncia es apartats b, c, d e h der article 157; es apartats a, b, d, e, p, q e r der article 158, e es apartats a, b, g e h der article 159, er organ competent entà sancionar pòt remplaçar, damb eth consentiment deth presomptiu infractor o infractora, es sancions economiques establides per apartat anterior tàs mesures educatives o sociaus que se determinen per reglament, en tot tier en compde es critèris de graduacion establidi per article 163.1.»

Article 133. Derogacion dera disposicion finau tresau dera Lei 14/2010

Se derògue era disposicion finau tresau dera Lei 14/2010.

Article 134. Addicion d’ua disposicion addicionau ara Lei 14/2010

S’ahig ua disposicion addicionau, era ueitau, ara Lei 14/2010, damb eth tèxte següent: 

«Ueitau. Procediments de valoracion de persones o famílies sollicitantes d’acuelhement familiar o d’adopcion

»1. Eth procediment de formacion e avaloracion psicosociau des persones o des famílies que s’aufrissen tà acuélher un infant s’a d’amiar a tèrme d’acòrd damb aquerò que s’establís per reglament, e a ua durada maxima de sies mesi. Un còp transcorrut eth termini sense que s’age notificat era resolucion, s’enten qu’era sollicitud a estat desestimada.

»2. Eth procediment de formacion e avaloracion psicosociau des persones o des famílies que s’aufrissen tà adoptar un infant s’a d’amiar a tèrme d’acòrd damb aquerò que s’establís per reglament, e a ua durada maxima de ueit mesi. Un còp transcorrut eth termini sense que s’age notificat era resolucion, s’enten qu’era sollicitud a estat desestimada.»

Títol VII. Encastre deth territòri

Capítol I. Modificacion dera Lei 5/1998, deth 17 d’abril, de pòrts de Catalonha
Article 135. Modificacion der article 11 dera Lei 5/1998

Se modifique era letra c der article 11 dera Lei 5/1998, que rèste redigit dera manèra següenta:

«c) De consulta e assisténcia: Conselh Assessor.»

Article 136. Modificacion der article 12 dera Lei 5/1998

Se modifique era letra d der article 12.1 dera Lei 5/1998, que rèste redigida dera manèra següenta:

«d) Un nombre de vocaus qu’a de determinar eth Govèrn, entre es quaus i a d’auer de besonh representants dera Administracion dera Generalitat, des administracions locaus e des entitats era activitat des quaus sigue restacada damb es competéncies de Pòrts dera Generalitat. Es representants des administracions locaus an d’èster coma minim dus en representacion des municipis en tèrme municipau des quaus i a un pòrt adscrit a Pòrts dera Generalitat.»

Article 137. Modificacion der article 13 dera Lei 5/1998

Se suprimís er apartat 4 der article 13 dera Lei 5/1998.

Article 138. Modificacion der article 17 dera Lei 5/1998

Se modifique er article 17 dera Lei 5/1998, que rèste redigit dera manèra següenta:

«Article 17. Conselh Assessor

»1. Eth Conselh Assessor de Pòrts dera Generalitat ei er organ en quau i son representadi toti es sectors interessadi en encastre portuari catalan, entà pr’amor de cooperar ena artenhuda des objectius que li son pròpris.

»2. Eth Conselh Assessor de Pòrts dera Generalitat ei integrat peth president o presidenta dera entitat, peth vicepresident o vicepresidenta, peth gerent o pera gerenta e per un nombre de vocaus qu’a de determinar eth Govèrn, entre es quaus i a d’auer de besonh representants dera Administracion dera Generalitat, des administracions locaus en tèrme municipau des quaus i age un pòrt adscrit a Pòrts dera Generalitat, e des entitats era activitat des quaus sigue restacada damb es competéncies de Pòrts dera Generalitat.»

»3. Eth secretari o secretària deth Consell Assessor de Pòrts dera Generalitat ei eth madeish qu’eth deth Comitè Executiu dera entitat e assistís as sessions damb votz e sense vòt.

»4. Eth Conselh Assessor s’amasse en session ordinària aumens dus viatges ar an, e en session extraordinària tostemp qu’ac solliciten eth president o presidenta o un tèrç des membres.»

Article 139. Modificacion der article 18 dera Lei 5/1998

Se modifique er article 18 dera Lei 5/1998, que rèste redigit dera manèra següenta:

«Article 18. Foncions

»Correspon ath Conselh Assessor:

»a) Informar sus er avantprojècte de pressupòst d’explotacion e de capitau de Pòrts dera Generalitat.

»b) Proposar ath Comitè Executiu era aprobacion des nòrmes generaus relatives as servicis portuaris.

»c) Informar sus eth programa d’actuacion, d’inversion e de finançament de Pòrts dera Generalitat.

»d) Informar sus eth balanç e era memòria annau de Pòrts dera Generalitat.

»e) Informar sus era fixacion des tarifes e es cànons qu’a d’aplicar Pòrts dera Generalitat.

»f) Informar sus era constitucion de consòrcis.

»g) Informar sus es operacions de crèdit concertades pera entitat.

»h) Assessorar ara entitat en totes es qüestions restacades damb es activitats de Pòrts dera Generalitat e eméter informe sus quinsevolhe ahèr sus eth quau sigue consultat en encastre des sues competéncies.

»i) Informar sus era propòsta de tarifes pes servicis que se balhen e des taxes qu’a d’aplicar Pòrts dera Generalitat.

»j) Quinsevolhe auta que li pogue èster conferida d’acòrd damb era legislacion vigenta.»

Article 140. Modificacion der article 19 dera Lei 5/1998

Se modifique er apartat 2 der article 19 dera Lei 5/1998, que rèste redigit dera manèra següenta:

«2. Eth responsable o era responsable territoriau de cada zòna portuària amie a tèrme era gestion dirècta dera zòna portuària correspondenta e des autorizacions d’activitat e de prestacion de servicis portuaris, d’acòrd damb es directritz que dicte eth gerent o era gerenta de Pòrts dera Generalitat, e exercís es foncions assignades reglamentàriament.»

Article 141. Modificacion der article 26 dera Lei 5/1998

Se modifique er article 26 dera Lei 5/1998, que rèste redigit dera manèra següenta:

«Article 26. Recorsi e actes administratius

»1. Es recorsi administratius, reclamacions e revisions formulats contra es actes dictats en exercici de potestats administratives pes organs de govèrn e de gestion de Pòrts dera Generalitat se regissen per aquerò qu’establís era legislacion sus regim juridic e de procediment des administracions publiques.

»2. Entara interposicion de recorsi administratius, eth Comitè Executiu a coma organ superior eth president o presidenta de Pòrts dera Generalitat.

»3. Es actes administratius deth president o presidenta de Pòrts dera Generalitat acaben era via administrativa.»

Article 142. Modificacion dera rubrica deth títol IV dera Lei 5/1998

Se modifique era rubrica deth títol IV dera Lei 5/1998, que rèste redigida dera manèra següenta:

«Títol IV. Gestion deth domeni public portuari»

Article 143. Modificacion der article 71 dera Lei 5/1998

1. Se modifique eth títol der article 71 dera Lei 5/1998, que rèste redigit dera manèra següenta:

«Article 71. Utilizacion deth domeni public portuari»

2. Se modifique er apartat 1 der article 71 dera Lei 5/1998, que rèste redigit dera manèra següenta:

«1. Entara utilizacion deth domeni public portuari entà usatges enes quaus concorrisquen circonstàncies especiaus d’exclusivitat, d’intensitat, de perilhositat o de rendibilitat, o que requerisquen era execucion d’òbres o d’installacions, s’a d’exigir tostemp er autrejament dera autorizacion o concession administrativa correspondenta, que n’a d’acreditar eth cànon o es cànons, de conformitat damb aquerò que dispòse aguesta lei.»

Article 144. Modificacion der article 72 dera Lei 5/1998

1. Se modifique er apartat 1 der article 72 dera Lei 5/1998, que rèste redigit dera manèra següenta:

«1. Eth procediment entar autrejament de concessions e autorizacions en domeni public portuari se pòt iniciar d’ofici mejançant era convocatòria deth concors correspondent a instància d’ua persona fisica o juridica interessada.»

2. S’ahig un apartat, eth 4, ar article 72 dera Lei 5/1998, damb eth tèxte següent: 

«4. Eth termini entà resòlver e notificar eth procediment d’autrejament de concessions administratives entara aucupacion deth domeni public portuari dera zòna de servicis des pòrts adscrits a Pòrts dera Generalitat, per un periòde superior a tres ans o per un aute d’inferior mès damb òbres o installacions non desmontables, ei de nau mesi. Un còp transcorrut aguest termini, era sollicitud s’enten desestimada.»

Article 145. Modificacion der article 77 dera Lei 5/1998

S’ahig un apartat, eth 6, ar article 77 dera Lei 5/1998, damb eth tèxte següent:

«6. Er exercici d’activitats enes espacis portuaris ei subjècta a comunicacion prealabla quan non implique era aucupacion privativa deth domeni public portuari e era sua durada non excedisque d’un mes, sens perjudici de çò que dispòse er apartat 1. Era comunicacion prealabla s’a de presentar dètz dies abans der inici dera activitat.»

Article 146. Modificacion der article 84 dera Lei 5/1998

1. Se modifique er apartat 2 der article 84 dera Lei 5/1998, que rèste redigit dera manèra següenta:

«2. Eth Comitè Executiu de Pòrts dera Generalitat pòt autorizar, damb era audiéncia des ajuntaments afectadi, sense cap aute tramit, es òbres de manteniment, reparacion e reabilitacion d’ua concession administrativa, e tanben es òbres de milhorament que non impliquen cambis substanciaus respècte des projèctes aprovadi e es ampliacions concessionaus damb superfícia de domeni public portuari contigua damb un percentatge inferior ath 10% dera superfícia fixada ena acta de reconeishement.»

2. S’ahig un apartat, eth 3, ar article 84 dera Lei 5/1998, damb eth tèxte següent:

«3. Es concessions, un còp autrejades, s’an d’inscríuer en Registre dera Propietat, sens perjudici de çò que dispòse er article 76.»

Article 147. Modificacion der article 101 dera Lei 5/1998

Se modifique er apartat 2 der article 101 dera Lei 5/1998, que rèste redigit dera manèra següenta:

«2. Era actuacion inspectora a d’èster hèta peth personau especificament designat e autorizat pera Administracion portuària. En quinsevolhe cas, aguest personau a era consideracion d’agent dera autoritat en exercici des sues foncions e enes actes de servici.»

Article 148. Modificacion der article 102 dera Lei 5/1998

S’ahig ua letra, era k, ar article 102.3 dera Lei 5/1998, damb eth tèxte següent:

«k) Era realizacion des activitats as quaus hè referéncia er article 77.6 sense aué’c comunicat prealablament ara Administracion portuària.»

Article 149. Modificacion der annèx 1 dera Lei 5/1998

1. Se modifique era letra a der apartat 1.7 der annèx 1 dera Lei 5/1998, que rèste redigida dera manèra següenta:

«a) Era Administracion portuària, s’escatz, a de suspéner era facturacion des servicis respècte as mercaderies, as embarcacions, as veïculs o quinsevolhe objècte o artefacte que prealablament declare en abandonament.»

2. Se modifique era letra b der apartat 1.7 der annèx 1 dera Lei 5/1998, que rèste redigida dera manèra següenta:

«b) As efèctes de çò qu’establís era letra a, s’enten que i a abandonament a compdar des cinc mesi d’impagament o quan eth possible valor en venda non artenhe er impòrt dera facturacion emetuda non abandonada; tot açò, sens perjudici dera competéncia dera Administracion de doanes ena determinacion der abandonament de mercaderies includides en procediment de burèu. Se considèren dirèctament abandonats es bens descrits que se tròben ena zòna de servici portuària sense autorizacion e que non agen matricula o donades sufisentes entà identificar-ne era persona propietària o consignatària.»

3. S’ahig ua letra, era d, ar apartat 1.7 der annèx 1 dera Lei 5/1998, damb eth tèxte següent:

«d) Correspon ara Administracion portuària era propietat des vaishèts, veïculs e d’auti objèctes e bens qu’an estat declarats en situacion d’abandonament, e tanben es quantitats obtengudes en cas d’alienacion mejançant licitacion publica.»

4. S’ahig ua letra, era e, ar apartat 1.7 der annèx 1 dera Lei 5/1998, damb eth tèxte següent:

«e) Es vaishèts, es veïculs, era maquinària e es objèctes en generau que siguen ena zòna de servici portuària per un periòde superior a un mes en madeish lòc e presenten desperfèctes que permeten de presumir-ne racionaument era situacion d’abandonament e era condicion de rèstes s’an de tractar coma residus.»

Article 150. Addicion d’ua disposicion transitòria

S’ahig ua disposicion transitòria, era setau, ara Lei 5/1998, damb eth tèxte següent:

«Setau. Composicion deth Conselh Assessor de Pòrts dera Generalitat

»En tant qu’eth Govèrn non determine eth nombre e era distribucion des vocalies deth Comitè Executiu e deth Conselh Assessor de Pòrts dera Generalitat, eth Conselh manten era composicion actuau.»

Capítol II. Modificacion dera Lei 10/2000, deth 7 de junhsèga, d’ordenacion deth transpòrt en aigües marítimes e continentaus

Article 151. Modificacion der article 1 dera Lei 10/2000

Se modifique er article 1 dera Lei 10/2000, que rèste redigit dera manèra següenta:

«Article 1. Objècte dera Lei

»1. Aguesta lei a per objècte era regulacion deth transpòrt de passatgèrs, en aigües maritimes e continentaus, en embarcacions que dispòsen de mejans mecanics de propulsion, degudament autorizades e damb retribucion, damb independéncia dera finalitat qu’agen e deth caractèr dirècte o indirècte dera contraprestacion economica.

»2. Demoren dehòra der encastre de regulacion d’aguesta lei eth loguèr d’embarcacions sense patron, tostemp qu’eth loguèr non age coma finalitat darrèra prestar eth servici de transpòrt de passatgèrs. Tanben, ne demoren excludits eth transpòrt damb finalitat de léser sense recéber contraprestacion economica e es activitats que se hèn damb embarcacions que non dispòsen de mejans mecanics de propulsion.»

Article 152. Modificacion der article 2 dera Lei 10/2000

Se modifique er article 2 dera Lei 10/2000, que rèste redigit dera manèra següenta:

«Article 2. Encastre d’aplicacion

»Se regissen per aguesta lei es servicis de transpòrt següents:

»a) Transpòrt en aigües continentaus: eth traslat de passatgèrs que se hè intègrament entre punts plaçats enes ribères des rius que transcorren peth territòri de Catalonha. As efèctes de çò qu’establís aguesta lei, s’enten tanben per navegacion en aigües continentaus era que se hè pes aigües des lacs, des lacunes e des restanques que se tròben en territòri de Catalonha.

»b) Transpòrt en aigües maritimes: eth traslat de passatgèrs que se hè intègrament entre pòrts e lòcs deth litorau de Catalonha e eth que se hè entre aguesti e es punts plaçats enes ribères des rius que transcorren peth territòri de Catalonha enquiath lòc a on siguen navegables o se hèsque sensible er efècte des marèes.»

Article 153. Modificacion der article 3 dera Lei 10/2000

Se modifique er article 3 dera Lei 10/2000, que rèste redigit dera manèra següenta:

«Article 3. Servicis de transpòrt de passatgèrs

»1. Es servicis de transpòrt de passatgèrs son es destinadi principaument ath transpòrt de persones e, s’escatz, as sòns equipatges. S’enten que son comprenudi laguens d’aguesta modalitat, entre d’autes activitats, es creuèrs toristics, eth desplaçament a endrets entà hèr practiques esportives e tanben, en generau, quinsevolhe activitat comerciau que compòrte eth traslat de persones en embarcacions provedides de mejans mecanics de propulsion.

»2. Es servicis de transpòrt de passatgèrs que son objècte d’aguesta lei, d’acòrd damb es condicions de prestacion, se classifiquen en linhes regulares e en linhes non regulares o ocasionaus:

»a) Es linhes regulares son es que se subjècten a itineraris, freqüéncia d’escales, prètzi e d’autes condicions de transpòrt prealablament establides e que se hèn damb ua periodicitat predeterminada.

»b) Es linhes non regulares o ocasionaus son es que non son includides enes tèrmes qu’establís era letra a.»

Article 154. Modificacion der article 4 dera Lei 10/2000

Se modifique er apartat 1 der article 4 dera Lei 10/2000, que rèste redigit dera manèra següenta:

«1. Eth transpòrt de passatgèrs en aigües continentaus e maritimes requerís era obtencion prealabla dera autorizacion administrativa correspondenta, expedida pera direccion generau competenta en matèria de transpòrts.»

Article 155. Modificacion der article 7 dera Lei 10/2000

Se modifiquen es letres b e f der apartat 2 der article 7 dera Lei 10/2000, que rèsten redigides dera manèra següenta:

«b) Era documentacion acreditativa qu’era embarcacion o es embarcacions que se destinen ath servici sollicitat complisquen es requisits exigits pera normativa vigenta entà poder navegar e que complisquen es requeriments tecnics e de seguretat en foncion des caracteristiques deth transpòrt qu’an de hèr, ena quau an de constar eth nombre maxim de passatgèrs que se pòden transportar, emetudi pera administracion competenta en matèria de seguretat deth transpòrt e dera vida umana ena mar e en matèria d’inspeccion tecnica e operativa d’embarcacions e tripulacions.»

«f) Ua declaracion responsabla de non auer cap deute damb era Administracion dera Generalitat, e d’èster ath corrent des obligacions fiscaus e tributàries damb aguesta Administracion e damb era Administracion Generau der Estat, e tanben d’èster ath corrent des obligacions damb era seguretat sociau, damb era autorizacion exprèssa entara sua comprobacion d’ofici per part deth departament competent en matèria de transpòrts.»

Article 156. Modificacion der article 10 dera Lei 10/2000

Se modifique er apartat 2 der article 10 dera Lei 10/2000, que rèste redigit dera manèra següenta:

«2. Eth termini entà resòlver e notificar es sollicituds d’autorizacion que son objècte d’aguesta lei ei de tres mesi. Un còp transcorrut aguest termini, se non s’a dictat e notificat cap resolucion exprèssa, s’enten que son desestimades.»

Article 157. Modificacion der article 21 dera Lei 10/2000

Se modifique er apartat 1 der article 21 dera Lei 10/2000, que rèste redigit dera manèra següenta:

«1. Es infraccions lèus son sancionades damb ua multa d’enquia 3.000 èuros; es grèus, damb ua multa de 3.001 èuros a 15.000 èuros, e es fòrça grèus, damb ua multa de 15.001 èuros a 30.000 èuros.»

Article 158. Modificacion der article 23 dera Lei 10/2000

Se modifique er article 23 dera Lei 10/2000, que rèste redigit dera manèra següenta:

«Article 23. Organs competents entà imposar sancions

»1. Era competéncia entà imposar es sancions establides per aguesta lei correspon ath departament competent en matèria de transpòrts.

»2. Es sancions fòrça grèus an d’èster imposades peth titular o era titulara dera direccion generau competenta en matèria de transpòrts.

»3. Es sancions grèus e es sancions lèus an d’èster imposades peth titular o era titulara deth servici territoriau correspondent.»

Capítol III. Modificacion dera Lei 12/2002, deth 14 de junh, deth transpòrt per cable

Article 159. Modificacion der article 8 dera Lei 12/2002

Se modifique era letra a der article 8.2 dera Lei 12/2002, que rèste redigida dera manèra següenta:

«a) Es qu’an era consideracion de servici public, que son es installacions destinades a satisfaser besonhs de desplaçament des persones, en tot garantir-les eth dret ara mobilitat, e que balhen eth servici de manèra contunhada, damb subjeccion a un calendari e a uns oraris aprovadi pera Administracion; e tanben es installacions que, dedicades a un usatge turistic o de léser, gaudisquen d’entitat pròpria.»

Capítol IV. Modificacion dera Lei 4/2006, deth 31 de març, ferroviària

Article 160. Modificacion der article 36 dera Lei 4/2006

S’ahig un apartat, eth 4, ar article 36 dera Lei 4/2006, damb eth tèxte següent:

«4. Eth departament competent en matèria de transpòrt pòt establir, per arrasons d’interès generau, servicis mixtes o combinats de transpòrt de viatgèrs, ferroviari e per carretèra, de manèra qu’era explotacion la hèsque de manèra conjunta era madeisha empresa operadora. Aguesti servicis s’an de hèr, damb caractèr generau, en regim de concession administrativa, e les son aplicables es nòrmes d’aguesta lei e, en tot çò que sigue procedent, era normativa des servicis regulars de transpòrts de viatgèrs per carretèra establida pera Lei 12/1987, deth 28 de mai, de regulacion deth transpòrt de viatgèrs per carretèra mejançant veïculs de motor.»

Article 161. Modificacion der article 38 dera Lei 4/2006

Se modifique er apartat 3 der article 38 dera Lei 4/2006, que rèste redigit dera manèra següenta:

«3. Es trabalhadors deth titular dera infraestructura, des empreses ferroviàries e des empreses operadores que balhen eth servici an, enes actes de servici e enes motivats per aguesti, era consideracion d’agents dera autoritat en exercici des sues foncions, especiaument es de vigilància immediata dera observança, pes usatgèrs e per tresaus en generau, des règles qu’establissen es leis e es reglaments e es condicions generaus d’utilizacion. Es nomentadi trabalhadors an d’exercir es foncions inspectores correspondentes e an de dar compde des infraccions detectades as organs administratius competents, es quaus an de supervisar, en toti es casi, era inspeccion, era tramitacion des denóncies presentades e era imposicion des sancions correspondentes, s’escatz.»

Article 162. Modificacion der article 63 dera Lei 4/2006

Se modifique era letra b der article 63 dera Lei 4/2006, que rèste redigida dera manèra següenta:

«b) Incomplir, era empresa ferroviària, es condicions que fixen es autorizacions administratives, es auti títols abilitants e es contractes formalizats damb era Administracion, se se met en perilh era seguretat des persones, des bens o deth transit ferroviari.»

Article 163. Modificacion der article 64 dera Lei 4/2006

Se modifique era letra a der article 64 dera Lei 4/2006, que rèste redigit dera manèra següenta:

«a) Incomplir, era empresa ferroviària, es condicions essenciaus que fixen es autorizacions, es auti títols abilitants e es contractes formalizadi damb era Administracion, de manèra que se veiguen alterades significativament es condicions d’utilizacion deth servici per part des usatgèrs, tostemp que non i concorrisquen es circonstàncies entà que sigue ua infraccion fòrça grèu. Se considèren essenciaus es condicions relatives ara freqüéncia e ara regularitat deth servici tostemp qu’eth sòn incompliment compòrte interropcions e retards significatius.»

Article 164. Modificacion der article 65 dera Lei 4/2006

S’ahig ua letra, era q, ar article 65 dera Lei 4/2006, damb eth tèxte següent:

«q) Incomplir, era empresa ferroviària, es condicions que fixen es autorizacions, es auti títols abilitants e es contractes formalizadi damb era Administracion, tostemp que non i concorrisquen es circonstàncies entà que sigue ua infraccion fòrça grèu o grèu.»

Article 165. Modificacion der article 66 dera Lei 4/2006

S’ahig un apartat, eth 8, ar article 66 dera Lei 4/2006, damb eth tèxte següent:

«8. En cas des infraccions tipificades pes articles 63.b, 64.a e 65.q, an era consideracion d’infraccions independentes es que se hèn de manèra reiterada, tant s’ei perque afècten diuèrses circulacions ferroviàries, divèrses linhes ferroviàries o perque s’alonguen diuèrsi dies, successius o non.»

Article 166. Modificacion der article 67 dera Lei 4/2006

S’ahig un paragraf ar apartat 4 der article 67 dera Lei 4/2006, damb eth tèxte següent:

«Ad aguesti efèctes, es empreses ferroviàries pòden hèr, abans der inici o pendent era jornada laborau d’aguest personau, es actuacions adequades de prevencion, contraròtle e seguiment entara deteccion de nivèus d’alcoòl, d’estupefasents, de substancies toxiques o d’autes substàncies, e an d’aplicar es mesures disciplinàries correspondentes s’eth personau non se vò sosméter as pròves o enes casi de deteccions positives.»

Capítol V. Modificacion deth tèxte rehonut dera Lei de carretères aprovat peth Decrèt legislatiu 2/2009, deth 25 d’agost

Article 167. Modificacion der article 41 deth tèxte rehonut dera Lei de carretères

S’ahig un apartat, eth 4, ar article 41 deth tèxte rehonut dera Lei de carretères, damb eth tèxte següent:

«4. Eth termini entà resòlver e notificar eth procediment d’establiment dera linha d’edificacion de carretères a ua distància inferiora ara regulada damb caractèr generau ei de sies mesi. Enes procediments iniciats a sollicitud dera persona interessada, era sollicitud s’enten desestimada un còp transcorrut aguest termini.»

Article 168. Modificacion der article 42 deth tèxte rehonut dera Lei de carretères

Se modifiquen es apartats 1 e 2 der article 42 deth tèxte rehonut dera Lei de carretères, que rèsten redigits dera manèra següenta:
«42.1 Damb caractèr generau, se proibís installar publicitat en ua franja de cent mètres mesurada des dera arèsta exteriora dera cauçada e que sigue visibla des dera zòna de domeini public dera carretèra. Aguesta proïbicion non da dret a indemnizacion.

»42.2 Era proïibicion qu’establís er apartat 1 non ei aplicabla enes casi següents:

»a) Enes terrens urbans de carretères damb ua cauçada unica entàs dus sentits de circulacion.

»b) Enes terrens urbans de carretères damb cauçades separades enes quaus era velocitat maxima permetuda sigue inferiora a ueitanta quilomètres per ora.

»c) Enes terrens urbans de carretères damb cauçades separades enes quaus era velocitat maxima permetuda sigue igual o inferiora ara velocitat maxima establida peth Còdi de circulacion enes municipis de Badalona, Barcelona, Castelldefels, Cornellà de Llobregat, Esplugues de Llobregat, Gavà, l’Hospitalet de Llobregat, Montcada i Reixac, el Prat de Llobregat, Sant Adrià de Besòs, Sant Boi de Llobregat, Sant Feliu de Llobregat, Sant Joan Despí, Sant Just Desvern, Santa Coloma de Gramenet e Viladecans.»

Article 169. Modificacion der article 43 deth tèxte rehonut dera Lei de carretères

S’ahig un apartat, eth 3, ar article 43 deth tèxte rehonut dera Lei de carretères, damb eth tèxte següent:

«3. Eth termini entà resòlver e notificar eth procediment d’autorizacion d’òbres o activitats enes zònes de servitud o laguens dera zòna delimitada pera linha d’edificacion enes carretères ei de sies mesi. Enes procediments iniciats a sollicitud dera persona interessada, la sollicitud s’enten desestimada un còp transcorrut aguest termini.»

Article 170. Modificacion der article 52 deth tèxte rehonut dera Lei de carretères

S’ahig un apartat, eth 5, ar article 52 deth tèxte rehonut dera Lei de carretères, damb eth tèxte següent:

«5. En cas d’òbres o installacions publicitàries en zònes proïbides pera legislacion, s’enten abandonada quinsevolhe installacion que non dispòse dera identificacion deth sòn propietari, o eth propietari dera quau non se pogue identificar per miei der anonciant o deth propietari des terrens. En aguest cas, eth departament competent pòt ordenar ath propietari des terrens, dirèctament, era demolicion des òbres e era retirada des installacions, e empedir-ne definitivament es usatges.»

Article 171. Modificacion der article 56 deth tèxte rehonut dera Lei de carretères

S’ahig un letra, era k, ar article 56.4 deth tèxte rehonut dera Lei de carretères, damb eth tèxte següent:

«k) Aucupar de manèra temporau es zònes de domeni public, de servitud e d’afectacion entà hèr-i usi e activitats restacades damb era prestacion de servicis de naturalesa sexuau.»

Article 172. Modificacion der article 58 deth tèxte rehonut dera Lei de carretères

S’ahig un apartat, eth 3, ar article 58 deth tèxte rehonut dera Lei de carretères, que rèste redigit dera manèra següenta:

«58.3 Son responsables des infraccions pera aucupacion temporau des zònes de domeni public, de servitud e d’afectacion entà hèr-i usi e activitats restacades damb era prestacion de servicis de naturalesa sexuau, autant era persona qu’aufrís era prestacion d’aguesti servicis coma era persona que les demane o les accèpte.»

Article 173. Modificacion der article 60 deth tèxte rehonut dera Lei de carretères

1. S’ahig un paragraf ar apartat 2 der article 60 deth tèxte rehonut dera Lei de carretères, damb eth tèxte següent:

«En matèria d’infraccions publicitàries, se considère que i a intencionalitat, ar efècte d’agreujar era graduacion dera infraccion, en cas de manca d’identificacion deth propietari dera installacion publicitària ena madeisha installacion. Tanben se considère que i a intencionalitat en cas d’emplaçament dera installacion publicitària ena via publica o en terrens de quinsevolhe administracion o particulars, se non se dispòse dera autorizacion dera administracion o deth particular propietari deth terren entà hèr-ne era aucupacion.»

2. S’ahig ua letra, era d, ar article 60.4 deth tèxte rehonut dera Lei de carretères, damb eth tèxte següent:

«d) Ath director o directora deth Servici Catalan de Transit, es infraccions tipificades per article 56.4.k. Ad aguest efècte, eth procediment sancionador a d’èster tramitat peth departament competent en matèria de seguretat per miei deth Servici Catalan de Transit.»

Article 174. Addicion d’ua disposicion addicionau ath tèxte rehonut dera Lei de carretères

S’ahig ua disposicion addicionau, era tresau, ath tèxte rehonut dera Lei de carretères, damb eth tèxte següent:

«Tresau. Proïbicion especifica

»1. Se proibís era aucupacion temporau des zònes de domeni public, de servitud e d’afectacion entà amiar-i a tèrme usi e activitats restacades damb era prestacion de servicis de naturalesa sexuau que non son compatibles damb era seguretat dera via e damb era finalitat d’aguesta.

»2. S’a d’establir un protocòl d’actuacion de supòrt e proteccion tàs persones qu’amien a tèrme usi e activitats restacades damb era prestacion de servicis de naturalesa sexuau.»

Capítol VI. Modificacion dera Lei 4/1998, deth 12 de març, de proteccion de Cap de Creus

Article 175. Modificacion der annèx 1 dera Lei 4/1998

S’ahig un paragraf ar apartat finau der annèx 1 dera Lei 4/1998, damb eth tèxte següent:

«N’ei excludit er encastre dera Vall de Santa Creu, d’acòrd damb era delimitacion includida en annèx 5.»

Article 176. Modificacion der annèx 2 dera Lei 4/1998

1. Se modifique er apartat prumèr dera delimitacion deth Paratge naturau d’interès nacionau dera sèrra de Rodes, terme municipau deth Port de la Selva, que cònste en annèx 2 dera Lei 4/1998, que rèste redigit dera manèra següenta:

«Tèrme municipau deth Port de la Selva

»Eth punt iniciau dera descripcion se place ena riera dera Val, dejós deth pònt que junh eth nuclèu dera Vall de Santa Creu damb eth camin que puge tath monastèri de Sant Pere de Rodes. Era termièra deth PNIN va riera enjós, dera quau includís es dus marges, enquia qu’arribe ath punt en quau era riera còle per dejós dera plaça dera Font de la Vall de Santa Creu. En aguest punt, eth limit vire ara dreta e resseguís es marges dera plaça, d’acòrd damb era delimitacion includida en annex 5, enquia trapar de nau era riera en punt qu’aguest torne a gésser ar exterior. A compdar d’ací eth limit seguís riera enjós, dera quau includís es dus marges, enquia que tròbe eth quatau torrent tributari d’aguesta riera, en sentit aigües enjós e compdat des deth punt iniciau d’aguest limit. Alavetz contunhe torrent ensús, deth quau includís es dus marges, enquiath sòn extrèm mès ennautit, e dempús enquia naut deth caire, ena còta de 321,2 m, pera linha de maxima penent. Des d’ací counhe caire ensús, en direccion SO, enquia que trape eth proxim torrent, eth quau remonte e deth quau includís toti dus marges, enquiath sòn extrèm més ennautit, e enquia naut deth caire pera linha de maxima penent, en serrat dera Guerra, a on eth camin deth Port de la Selva a Sant Pere de Rodes hè ua corba barrada entara esquèrra en sentit de devarada e quede un planhèr a man dreta d’aguesta corba damb vista sus era Selva de Mar; en aguest punt crotze era termièra entre es tèrmes municipaus deth Port de la Selva e Selva de Mar.»

2. Se modifique er apartat finau dera delimitacion deth Paratge naturau d’interès nacionau dera sèrra de Rodes que cònste en annèx 2 dera Lei 4/1998, que rèste redigit dera manèra següenta:

«Tèrme municipau deth Port de la Selva

»Eth limit seguís era pista carenera, en direccion E, enquia que trape eth camin que passe pera carena dera sèrra deth còth deth Perer. Seguís aguest camin enquiath madeish còth deth Perer (325 m) e, des d’aguest punt, cerque dirèctament era cabeçada dera riera dera Vall de Santa Creu. Era termièra baishe pera riera que passe pera Vall de Santa Creu, deth quau includís toti dus marges enquia que retròbe eth punt iniciau.»

Article 177. Addiccion d’un annèx ara Lei 4/1998

S’ahig com annèx 5 dera Lei 4/1998 eth mapa contengut en annèx dera presenta lei, en quau se delimite cartograficament er encastre dera Vall de Santa Creu, eth quau demore excludit deth Parc Natural del Cap de Creus e deth Plan d’espacis d’interès naturau.

Títol VIII. Encastre deth procediment administratiu

Capítol I. Modificacion dera Lei 26/2010, deth 3 d’agost, de regim juridic e de procediment des administracions publiques de Catalonha
Article 178. Modificacion der article 10 dera Lei 26/2010

1. Se modifique er apartat 7 der article 10 dera Lei 26/2010, que rèste redigit dera manèra següenta:

«7. Eth regim juridic der encargue de gestion non ei aplicable s’er encargue a un objècte pròpri d’un contracte includit en encastre d’aplicacion dera legislacion de contractes deth sector public. D’acòrd damb aquerò que dispòse era nomentada legislacion, er encargue sonque se pòt hèr a organismes o entitats publiques qu’agen era condicion de miei pròpri dera administracion, organisme o entitat publica.»

2. S’ahig un apartat, eth 8, ar article 10 dera Lei 26/2010, damb eth tèxte següent:

«8. Es diferentes administracions publiques catalanes pòden delegar foncions publiques enes collègis professionaus competents per arrason dera matèria, especiaument es que se referissen a foncions de comprobacion documentau e tecnica des trabalhs, e tanben, s’escatz, d’excelléncia professionau, preceptius entara obtencion de títols administratius abilitants, o en d’auti procediments, tramitacions administratives o procèssi de contractacion. Era delegacion se formalize per miei de convènis de delegacion que n’an d’establir es condicions e era sua artenhuda.»

Article 179. Modificacion der article 43 dera Lei 26/2010

Se modifique er apartat 4 der article 43 dera Lei 26/2010, que rèste redigit dera manèra següenta:

«4. Enes procediments iniciats d’ofici, era administracion publica sonque pòt utilizar e requerir es comunicacions electroniques enes relacions damb es interessadi s’aguesti ac accepten, exceptat que s’age establit per reglament era obligacion de comunicar-se-i en tot utilizar sonque mejans electronics, d’acòrd damb aquerò qu’establís er apartat 2.»

Article 180. Modificacion der article 45 dera Lei 26/2010

Se modifique er apartat 2 der article 45 dera Lei 26/2010, que rèste redigit dera manèra següenta:

«2. Sens perjudici de çò qu’establís er apartat 1, es persones fisiques pòden utilizar tanben quauqui des sistèmes de signatura electronica admetudi pes administracions publiques.»

Article 181. Modificacion der article 61 dera Lei 26/2010

Se modifique er apartat 1 der article 61 dera Lei 26/2010, que rèste redigit dera manèra següenta:

«1. Eth procediment d’elaboracion d’un projècte de disposicion reglamentària se comence a propòsta deth departament competent ena matèria deth projècte. Se se tracte de matèries de competéncia de mès d’un departament, era propòsta a d’èster conjunta o deth titular dera titulara deth Departament dera Presidéncia.»

Article 182. Modificacion der article 66 dera Lei 26/2010

Se modifique er apartat 1 der article 66 dera Lei 26/2010, que rèste redigit dera manèra següenta:

«1. S’era aprobacion dera disposicion reglamentària correspon ath Govèrn, era iniciativa s’a de méter en coneishement des diferenti departaments tà que formulen, s’escatz, es observacions que considèren convenientes prealablament as tramits d’audiéncia e d’informacion publica.»

Article 183. Modificacion der article 67 dera Lei 26/2010

S’ahig un apartat, eth 6, ar article 67 dera Lei 26/2010, damb eth tèxte següent:

«6. Eth tramit d’audiéncia as ciutadans establit per aguest article non ei aplicable as disposicions que regulen es organs, es cargues e es autoritats deth Govèrn, ne tanpòc as disposicions organiques dera Administracion dera Generalitat o des organismes qu’a adscrits o que ne depenen.»

Article 184. Modificacion der article 109 dera Lei 26/2010

Se modifique er apartat 3 der article 109 dera Lei 26/2010, que rèste redigit dera manèra següenta:

«3. Es convènis que compòrten er autrejament d’ua subvencion per part des administracions publiques s’an d’ajustar as nòrmes que regulen er autrejament, sens perjudici dera aplicacion supletòria de çò qu’establís aguesta lei.»

Article 185. Modificacion der article 110 dera Lei 26/2010

Se modifique er article 110 dera Lei 26/2010, que rèste redigit dera manèra següenta:

«Article 110. Contengut

»1. Es convènis, s’escatz, an de contier es aspèctes següents:

»a) Es administracions e es organs que soscriuen eth convèni e era capacitat juridica damb era quau actue cada part.

»b) Era competéncia en vertut dera quau actue cada part.

»c) Era referéncia exprèssa ara aprobacion peth Parlament o pes Corts Generaus o ar acòrd deth Govèrn dera Generalitat o deth plen dera entitat locau o der organ de govèrn qu’autorize eth convèni enes casi enes quaus siguen preceptius.

»d) Er objècte deth convèni e es actuacions que s’acòrde de realizar entà complir-lo.

»e) Eth finançament, s’er objècte deth convèni ac requerís, damb indicacion des partides pressupostàries qu’autorizen era despensa.

»f) Es compromisi qu’assumissen es parts.

»g) Eth termini de vigéncia deth convèni e, s’escatz, eth regim de prorròga. S’eth convèni compòrte compromisi de despensa economica, es prorrògues an d’èster exprèsses.

»h) Es motius e es formes d’extincion diferentes dera expiracion deth termini de vigéncia, e era forma d’acabar es actuacions en cors en cas d’extincion anticipada.

»i) Er establiment des responsabilitats entara gestion deth convèni, includida, s’escatz, ua organizacion especifica ad aguesti efèctes.

»j) Er establiment des responsabilitats de seguiment e contraròtle des actuacions que s’acòrde desvolopar, includida era possibilitat d’establir un organ especific entà complir aguestes foncions.

»k) Es mesures que se pòden adoptar en cas d’incompliment des compromisi establidi peth convèni.

»l) Es organs e es procediments as quaus se sosmeten es diferéncies que poguie gésser sus era interpretacion e eth compliment deth convèni, sens perjudici dera competéncia de orde jurisdiccionau contenciós administratiu.

»2. Es protocòls an de contier, s’escatz, es aspèctes establits pes letres a, b, c, d, e, g, h, i, j e l der apartat 1.

»3. Es convènis e es protocòls s’an de publicar en Diari Oficial de la Generalitat de Catalunya e ena web deth departament correspondent.»

Article 186. Modificacion dera disposicion addicionau siesau dera Lei 26/2010

Se modifique era disposicion addicionau siesau dera Lei 26/2010, que rèste redigida dera manèra següenta:

«Siesau. Signatura electronica entàs organs e eth personau des administracions publiques

»1. Eth Govèrn a de prebotjar era provision de mecanismes d’identificacion e de signatura electronica arreconeishuda as organs administratius e ath personau des administracions, e n’a de determinar es condicions d’us correspondentes.

»2. Era Agéncia Catalana de Certificacion pòt prestar es sòns servicis a totes es entitats deth sector public de Catalonha, e tanben as entitats que ne depenen, publiques o privades. En aguest cas, era expedicion, eth renovament, era modificacion e era actualizacion des certificats reconeshudi s’an de hèr damb era comprobacion prealabla dera identitat e des donades personaus damb es registres administratius o de personau correspondenti, sense besonh de comparéisher personaument.

»3. Sens perjudici de çò qu’establís er apartat 2, eth liurament des dispositius segurs de signatura electronica s’a de hèr tostemp de manèra presenciau enes organs administratius e ath personau dera administracion que sollicite es certificats.»

Article 187. Modificacion dera disposicion addicionau setau dera Lei 26/2010

Se modifique era disposicion addicionau setau dera Lei 26/2010, que rèste redigida dera manèra següenta:

«Setau. Signatura electronica entara ciutadania

»1. Era Agéncia Catalana de Certificacion pòt fornir certificats arreconeishudi de signatura electronica, en regim de liura concorréncia, as persones qu’ac demanen, damb era comprobacion prealabla especifica dera sua identitat per part d’ua entitat publica dera Administracion dera Generalitat o de d’autes entitats de registre collaboradores, publiques o privades.

»2. Eth renovament, era modificacion o era actualizacion deth certificat arreconeishut non requerís era compareishença deth ciutada o ciutadana, damb independéncia deth termini qu’age transcorrut des dera emission deth prumèr certificat arreconeishut, exceptat qu’aguest age estat revocat o age expirat.

»3. Era compareishença deth ciutadan o ciutadana tanpòc non se requerís quan era comprobacion dera sua identitat, en quinsevolhe procès de certificacion, se hè mejançant era introduccion de ua auta identitat digitau, e en concrèt d’un identificador d’ustgèr o usatgèra e d’ua contrasenha, enes casi enes quaus eth procediment iniciau d’identificacion e liurament dera contrasenha equivau ath de aprovisionament dera signatura electronica auançada per part dera entitat publica prestadora de servicis de certificacion.»

Article 188. Derogacion dera disposicion addicionau nauau dera Lei 26/2010

Se derògue era disposicion addicionau nauau dera Lei 26/2010.

Article 189. Modificacion dera disposicion finau dusau dera Lei 26/2010

Se modifique er apartat 4 dera disposicion finau dusau dera Lei 26/2010, que rèste redigit dera manèra següenta:

«4. Es organismes supramunicipaus pòden balhar es servicis que son de besonh entà garantir era efectivitat des drets en encastre des municipis que non dispòsen des mejans tecnics e organizatius necessaris entà hèr-les. Damb aguesti efèctes, es entitats dera Administracion locau de Catalonha tanben pòden establir convènis de collaboracion damb es departaments dera Administracion dera Generalitat. Tot açò, sens perjudici dera collaboracion e cooperacion qu’ordinàriament amien a tèrme per miei deth Consòrci Administracion Dubèrta de Catalonha, en usatge des mejans electronics.»

Disposicions addicionaus

Prumèra. Prestacion indirècta deth servici d’aprovisionament mejançant eth hilat d’aprovisionament Ter–Llobregat

1. Correspon ath departament que’n ei adscrita era Entitat d’Aprovisionament d’Aigua era licitacion e era adjudicacion des contractes administratius de gestion e prestacion de servicis publics, que’n hè referéncia er article 37.1.a deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme.

2. Es drets de naturalesa economica que’n dan lòc era explotacion e era gestion des installacions qu’intègren eth hilat Ter-Llobregat de manèra indirècta se considèren ingrèssi dera Generalitat, enes tèrmes que s’establisquen en contracte correspondent. Aguesti ingrèssi s’an de destinar ar exercici des competéncies dera Generalitat en matèria d’aigües, d’acòrd damb era legislacion vigenta.

3. Era adjudicacion des contractes administratius entara explotacion e era gestion indirècta des installacions que constituïssen eth hilat d'aprovisionament Ter-Llobregat supòse era adscripcion ara persona juridica titulara deth contracte des mieis personaus e materiaus de besonh entara prestacion eficienta deth servici public.

Dusau. Dissolucion dera Entitat d’Aprovisionament d’Aigua

1. Se dissòlv era Entitat d’Aprovisionament d’Aigua, creada pera Lei 4/1990, deth 9 de març, d’ordenacion d’aprovisionament dera aigua der airau de Barcelona. Eth patrimòni dera Entitat d’Aprovisionament d’Aigua ei assumit pera Generalitat. Es bens qu’ena data d’entrada en vigor d’aguesta lei siguen adscrits ara Entitat d’Abastament d’Aigua s’incorpòren ath patrimòni dera Generalitat e non se’n modifique era qualificacion juridica originau. Sens perjudici de çò qu’establissen es articles 6 e 13 d’aguesta lei, era Generalitat se subrògue ena posicion juridica dera Entitat d’Aprovisionament d’Aigua per çò que hè as bens, as drets e as obligacions de quinsevolhe tipe des quaus sigue titulara. Aguesti bens s’an de destinar ar exercici des competéncies dera Generalitat en matèria d’aigües, d’acòrd damb era legislacion vigenta.

2. Era dissolucion que’n hè referéncia er apartat 1 non a efèctes enquia que non se hèsque efectiva era formalizacion des contractes administratius de gestion e prestacion de servicis publics, d’acòrd damb aquerò qu’establís er article 37.1.a deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, e dera disposicion addicionau prumèra.
Tresau. Regim temporau de suspension dera vigéncia deth regim sancionador aplicable a determinades infraccions administratives en encastre der espòrt
1. A compdar dera entrada en vigor d’aguesta lei, e enquiar 1 de gèr de 2013, rèste en suspens era vigéncia der article 13, apartats 1 e 3, dera Lei 3/2008, deth 23 d’abriu, der exercici des professions der espòrt. Totun, se manten era vigéncia des infraccions tipificades enes epigrafs c e d der apartat 1 deth nomentat article, relatius ara obligacion de collègiacion en cas que sigui obligatòria e ara non-contractacion dera assegurança preceptiva.

2. A compdar dera entrada en vigor d’aguesta lei, e enquiar 1 de gèr de 2013, rèste en suspens era vigéncia dera infraccion tipificada en epígraf d der article 74 deth tèxte unic dera Lei der espòrt, aprovat peth Decrèt legislatiu 1/2000, deth 31 de junhsèga, sonque per çò que hè ar incompliment de bèra ua des obligacions o condicions establides pera nomentada lei en matèria de titulacion de tecnics.

3. Er organ competent a de resòlver d’ofici er acabament, per ajornament, des expedients sancionadors que siguen en tramitacion en moment dera entrada en vigor d’aguesta lei per hèts que non serien constitutius d’infraccion administrativa, d’acòrd damb eth regim temporau de suspension de vigéncia establit pes apartats 1 e 2.

Quarta. Foment dera facturacion electronica

Damb er objectiu de hèr pleament efectives es determinacions dera Lei 29/2010, deth 3 d’agost, d’us des mejans electronics en sector public de Catalonha, es entitats deth sector public de Catalonha an de prebotjar er usatge dera factura electronica coma condicion d’execucion des contractes deth sector public.

Disposicions transitòries

Prumèra. Regim juridic aplicable as expedients iniciats ara entrada en vigor d’aguesta llei

1. As procediments d’autorizacion d’oficines de farmàcia qu’ara entrada en vigor d’aguesta lei siguen pendents de resolucion administrativa fèrma les ei aplicable eth punt 3 der apartat prumèr dera letra g der article 6 dera Lei 31/1991, deth 13 de deseme, d’ordenacion farmaceutica de Catalonha, ahijut per article 97 dera presenta lei.

2. As procediments d’autorizacion d’oficines de farmàcia qu’ara entrada en vigor d’aguesta lei siguen pendents de resolucion administrativa fèrma les ei aplicable er apartat 6 der article 8 dera Lei 31/1991, ahijut per article 98 dera presenta lei, exceptat des procediments correspondents a sollicituds de naues oficines de farmàcia enes quaus amassa damb era sollicitud eth farmaceutic o farmaceutica age designat locau.

dusau. Regim transitori deth desplegament reglamentari dera Lei 12/2008

En tant non se hèsque era adaptacion deth desplegament reglamentari, previst ena disposicion finau prumèra d’aguesta Lei, rèsten vigentes totes es disposicions reglamentàries dictades entath desplegament dera Lei 12/2008, deth 31 de junhsèga, de seguretat industriau, en tot aquerò que non s’opòse ara presenta lei.

Tresau. Regim transitori des organs dera Agéncia Catalana dera Aigua e dera Entitat d’Aprovisionamnet d’Aigua

1. En tant non entre en vigor era modificacion des Estatuts dera Agéncia Catalana dera Aigua entà adequar-les as modificacions der article 11 deth tèxte rehonut dera legislacion en matèria d’aigües de Catalonha, establida per article 8 d’aguesta lei, era composicion, es foncions e eth foncionament des organs dera Agéncia Catalana dera Aigua que’n hèn referéncia aguestes modificacions se regissen transitòriament per aquerò qu’establís era normativa reglamentària vigenta abans dera entrada en vigor d’aguesta lei.

2. En tant non se hèsque efectiva era dissolucion dera Entitat d’Aprovisionament d’Aigua, de conformitat damb aquerò qu’establís era disposicion addicionau dusau, aguesta entitat contunhe transitòriament en exercici des sues foncions.

Quatau. Contractacion dera Agéncia Catalana dera Aigua

Es expedients de contractacion dera Agéncia Catalana dera Aigua iniciats abans dera entrada en vigor d’aguesta lei se regissen per aquerò qu’establís er article 9.3 deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, ena redaccion anteriora ara modificacion hèta en nomentat precèpte pera presenta lei. Ad aguest efècte, s’enten qu’es expedients de contractacion an estat iniciats se s’a publicat era correspondenta convocatòria deth procediment d’adjudicacion deth contracte. Enes casi de procediments negociats, entà determinar eth moment d’iniciacion cau préner en consideracion era data d’aprobacion des plecs.

Cincau. Adaptacion des fiances constituïdes pes titulars d’explotacions minères

Es persones e empreses titulares d’explotacions minères damb autorizacion vigenta ena data d’entrada en vigor d’aguesta lei pòden sollicitar que se calcule er impòrt dera fiança annau que les correspon d’auer constituïda e, s’escatz, eth retorn dera quantitat qu’excedisque aguest impòrt, d’acòrd damb aquerò qu’establís er article 8 dera Lei 12/1981, deth 24 de deseme, pera quau s’establissen nòrmes addicionaus de proteccion des espacis d’interès naturau afectadi per activitats extractives, modificat pera presenta lei.

Siesau. Termini entara transformacion dera Federacion Catalana d’Espòrts entà Toti ena Union d’Agropacions Esportives de Catalonha
Era Federacion Catalana d’Espòrts entà Toti a de préner era decision que’n hè referéncia era disposicion addicionau dètzau deth tèxte unic dera Lei der espòrt, creada per article 40, en termini de tres mesi a compdar dera entrada en vigor dera presenta lei.

Setau. Condicions d’acreditacion exigibles as entitats de servicis sociaus

1. Rèsten vigentes es condicions d’acreditacion exigibles a quinsevolhe entitat damb independéncia dera sua titularitat en tot tier en compde es critèris exigibles següents:

a) Er establiment de nivèus minims comuns entara qualitat des servicis. Aguesti paramètres minims comuns s’an de definir en foncion des aspèctes estructuraus e foncionaus des servicis e des recorsi umans des centres respècte ara titulacion, es competéncies e era dimension des plantilhes.

b) Er establiment d’ues condicions laboraus omogènies entre eth personau e es professionaus des entitats integrades en Hilat de Servicis Sociaus d’Atencion Publica.

c) Es actuacions e es requeriments de besonh entà garantir eth compliment dera normativa ambientau.

d) Era participacion dera entitat en sistèma d’informacion sociau, autant per çò que hè ara informacion qu’a d’aportar com as informes e ara informacion individuau ara quau pòt auer accès.

e) Era informacion economicofinancera e de gestion e era que permete era avaloracion des centres.

f) Es protocòls o es guides de procediments d’atencion, que s’an de definir e implantar de comun acòrd entre es administracions e entitats deth Hilat de Servicis Sociaus d’Atencion Publica.

2. Es critèris establidi per apartat 1 son es madeishi qu’an de constar enes disposicions reglamentàries que s’apròven dempús dera entrada en vigor d’aguesta lei.

Ueitau. Sistèma de contribucion economica deth còst des òbres de tèrres irrigades
Eth sistèma de contribucion economica deth còst des òbres de tèrres irrigades tà executar establit per article 47.2.a.2 deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, ena redaccion dada per aguesta lei, pot èster aplicable as òbres que siguen en execucion en moment dera entrada en vigor d’aguesta lei, tostemp que sigue viable tecnicament e economicament.

Disposicions derogatòries

Prumèra. Derogacion de nòrmes damb reng de lei

Se deròguen totes es nòrmes damb reng de lei que s’opòsen ad aquerò qu’establís aguesta lei, e especificament es següentes:

a) Lei 10/1981, deth 2 de deseme, de creacion der Institut Catalan de Servicis tara Joenessa.

b) Es articles 30, 31, 32, 36, 37 e 38 dera Lei 7/1997, deth 18 de junh, d’associacions.

c) A compdar dera data de dissolucion efectiva dera Entitat d’Aprovisionament d’Aigua, d’acòrd damb aquerò qu’establís era disposicion addicionau dusau, rèsten derogats es articles 36, 40, 41, 42 e 43 e era disposicion transitòria tresau deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme.

Dusau. Derogacion de nòrmes de reng reglamentari

Se deròguen totes es nòrmes damb reng reglamentari que s’opòsen ad aquerò qu’establís aguesta lei, e especficament eth Decrèt 207/1999, deth 27 de junhsèga, sus era estructura e eth foncionament deth Conselh Catalan d’Associacions.

Tresau. Derogacion des annèxes dera Lei 23/2002

Se deròguen es annèxes dera Lei 23/2002, deth 18 de noveme, d’adequacion de procediments administratius en relacion damb eth regim de silenci administratiu e eth termini de resolucion e notificacion, e de prumèra modificacion des articles 81, 82 e 83 dera Lei 13/1989, d’organizacion, procediment e regim juridic dera Administracion dera Generalitat de Catalonha, que sigueren declarats vigents pera disposicion derogatòria dusau dera Lei 26/2010, deth 3 d’agost, de regim juridic e de procediment des administracions publiques de Catalonha.

Disposicions finaus

Prumèra. Adaptacion deth desplegament reglamentari dera Lei 12/2008

Eth Govèrn a de dictar, en termini d’un an a compdar dera entrada en vigor d’aguesta lei, es disposicions reglamentàries necessàries entà adaptar eth desplegament reglamentari dera Lei 12/2008, deth 31 de junhsèga, de seguretat industriau, as modificacions que s’i incorpòren per miei dera presenta lei.

Dusau. Modificacion des Estatuts dera Agéncia Catalana dera Aigua

Eth Govèrn a d’aprovar era modificacion des Estatuts dera Agéncia Catalana dera Aigua entà adaptar-les ad aquerò qu’establís aguesta lei en termini de sies mesi a compdar dera data d’entrada en vigor.

Tresau. Especificacions tecniques entara revision annau des fiances de restauracion des activitats extractives

Es especificacions tecniques entara revision annau der impòrt des fiances de restauracion des activitats extractives s’an de concretar per miei d’ua orde deth conselhèr o conselhèra deth departament competent en matèria de proteccion des espacis afectats per activitats extractives, que s’a d’aprovar en termini d’un an a compdar dera data d’entrada en vigor d’aguesta lei.

Quatau. Autorizacion entara aprobacion de tèxtes rehonudi
1. Damb er objectiu de garantir era seguretat juridica e eth coneishement estricte dera Lei, s’autorize ath Govèrn tà qu’en termini de sies mesi a compdar dera entrada en vigor d’aguesta lei, apròve tanti tèxtes rehonudi coma calguen entà incorporar es modificacions que conten aguesta lei.

2. Es tèxtes rehonudi an de compréner era regularizacion, er aclariment e era armonizacion des tèxtes legislatius que modifique aguesta lei.

Cincau. Sentit deth silenci en determinats procediments administratius

Enes procediments administratius d’autorizacion d’us dera zòna de servitud de proteccion correspondent ath litorau de Catalonha e d’inscripcion en Registre de Centres Especiaus de Trabalh entà Persones damb Invaliditat de Catalonha, e sens perjudici dera obligacion dera Administracion de resòlver exprèssament, eth venciment deth termini de sies mesi sense que s’age notificat era resolucion exprèssa legitime ara persona interessada entà enténer desestimada per silenci administratiu era sua sollicitud.

Siesau. Abilitacion ath Govèrn

1. S’abilite ath Govèrn entà modificar er annèx dera Lei 23/2002, deth 18 de noveme, d’adequacion de procediments administratius en relacion damb eth regim de silenci administratiu e eth termini de resolucion e notificacion, e de prumèra modificacion des articles 81, 82 e 83 dera Lei 13/1989, d’organizacion e procediment e regim juridic dera Administracion dera Generalitat de Catalonha, tostemp qu’aguesta modificacion compòrte qu’eth termini entara resolucion e era notificacion deth procediment sigue inferiora a sies mesi o qu’establisque eth sentit positiu deth silenci administratiu.

2. Era comission Juridica Assessora a d’eméter un dictamen prealable sus era modificacion que’n hè referéncia er apartat 1. 

Setau. Entrada en vigor

Aguesta lei entre en vigor londeman d’auer estat publicada en Diari Oficial de la Generalitat de Catalunya, exceptat des articles 8.1, 8.3, 12, 13, 14, 15 e 16, qu’entren en vigor a compdar dera data ena quau se hèsque efectiva era dissolucion dera Entitat d’Aprovisionament d’Aigua, d’acòrd damb aquerò qu’establís era disposicion addicionau dusau.

Palau del Parlament, 20 de març de 2012

El secretari primer
La presidenta del Parlament

Jordi Cornet i Serra
Núria de Gispert i Català

